
Duli Yang Maha Mulia Sultan Selangor Sultan Sharafuddin Idris Shah Alhaj mempengerusikan Mesyuarat 
Majlis Kebangsaan Bagi Hal Ehwal Agama Islam Malaysia (MKI) ke-71 di Putrajaya pada 15 Januari 2024. 
Baginda diapit Perdana Menteri Datuk Seri Anwar Ibrahim (tiga, kiri) dan Menteri di Jabatan Perdana Menteri 
(Hal Ehwal Agama) Senator Dato' Setia Dr Mohd Na'im Mokhtar (tiga, kanan). Foto Facebook Anwar Ibrahim 
TEKS PENUH TITAH UCAPAN SULTAN SELANGOR MUKA 9

IMBAS DI SINI
akhbar digital minggu lepas

SHAH ALAM - Jawatankuasa Khas Meng-
kaji Isu Berkaitan Kompetensi Dewan 
Undangan Negeri (DUN) ditubuh sejak 
28 Ogos tahun lalu bagi meneliti bidang 
kuasa undang-undang Islam seterusnya 
memperkasa mahkamah syariah.

Duli Yang Maha Mulia Sultan Se-
langor bertitah jawatankuasa khas itu 
diberi setahun untuk memberi cada-
ngan kepada Majlis Kebangsaan Bagi 
Hal Ehwal Agama Islam Malaysia (MKI) 
dan dibawa kepada Majlis Raja-Raja un-
tuk diperhalusi.

Sultan Sharafuddin Idris Shah Alhaj 
bertitah jawatankuasa itu mengkaji isu 

termasuk menganalisis peruntukan un-
dang-undang sedia ada selain meneliti 
keputusan mahkamah tertinggi secara 
terperinci.

“Jawatankuasa ini akan mencadang-
kan kaedah penyelarasan terbaik untuk 
menggubal undang-undang Islam ser-
ta bidang kuasa mahkamah syariah se-
laras Perlembagaan Persekutuan,” titah 
Baginda.

Sultan Selangor bertitah demikian 
ketika mempengerusikan mesyuarat 
MKI sebelum sebahagian petikan titah 
itu dikongsi Selangor Royal O�  ce di 
Facebook pada 15 Februari.

Baginda turut mengingatkan semua 
pihak menghormati keputusan mah-
kamah persekutuan dan kedudukan 
Perlembagaan Persekutuan sebagai 
undang-undang utama negara.

“Yang penting ialah usaha mencari 
jalan mengatasi segala permasalahan 
yang timbul dengan mengkaji kaedah 
memperluas kompetensi badan pe-
rundangan negeri untuk menggubal 
undang-undang jenayah syariah da-
lam kerangka yang ditetapkan Perlem-
bagaan Persekutuan,” titah Baginda 
sambil menyeru umat Islam supaya 
bertenang.

Jawatankuasa khas teliti bidang kuasa

Oleh KHAIRUL AZRAN HUSSIN

SHAH ALAM - Duli Yang Maha Mulia 
Sultan Selangor menegur pihak yang 
menjadikan isu agama sebagai bahan 
politik sejak beberapa dekad lalu dan 
semakin serius kebelakangan ini.

Sultan Sharafuddin Idris Shah Alhaj 
bertitah keadaan tersebut mengakibat-
kan berlaku permusuhan, salah faham 
dan kekeliruan dalam kalangan umat 
Islam di negara ini.

"Cukup-cukuplah kita bersengketa 
atas sebab agama. Telah tiba masanya 
umat Islam semua bersatu demi kekua-
tan umat Islam. Apabila umat Islam kuat 
dan bersatu-padu, masyarakat bukan 

agama Islam akan menghormati umat 
Islam," titah Baginda.

Sultan Selangor turut mengingat-
kan semua ahli politik supaya tidak 
mengambil kesempatan mempolitik-
kan setiap isu agama hingga memba-
wa persengketaan yang tiada berkesu-
dahan. 

"Oleh itu, elakkanlah dari tuduh-
menuduh antara satu sama lain atas 
isu agama yang pada asasnya boleh 
kita selesaikan secara bersama," titah 
Baginda lagi.

Menasihati alim ulama dan ilmuan 
Islam memelihara adab ketika mem-
beri pandangan, Baginda menitahkan 
mereka supaya tidak berbalah secara 
terbuka dan menyelesaikannya secara 

musyawarah.
"Kita perlu meraikan perbezaan 

pendapat dan menyelesaikan perbe-
zaan pandangan tersebut secara ilmiah, 
berhemah serta melalui saluran yang 
betul," titah Baginda.

Sultan Selangor juga berharap amalan 
melantik menteri agama dalam kalangan 
bukan ahli politik diteruskan dan tum-
puan sepenuhnya diberi untuk menyele-
saikan isu melibatkan umat Islam.

“Beta menyarankan kelayakan aka-
demik berasaskan ijazah pendidikan Is-
lam perlu dijadikan sebagai kriteria uta-
ma di dalam melantik seorang menteri 
agama,” titah Baginda.

TEKS PENUH MUKA 9, 10 & 14

Punca permusuhan, kekeliruan umat

Sultan: Agama 
bukan alat politik

PETALING JAYA - Semua pihak tanpa 
mengira fahaman politik perlu akur 
dengan titah Duli Yang Maha Mulia 
Sultan Selangor Sultan Sharafuddin 
Idris Shah Alhaj yang meminta semua 
menghormati keputusan mahkamah 
persekutuan.

Menurut EXCO agama, Jawatankua-
sa Khas Mengkaji Kompetensi Dewan 
Undangan Negeri (DUN) akan mem-

bawa cadangan untuk menggubal un-
dang-undang Islam sebelum dibawa ke 
peringkat seterusnya.

Dr Fahmi Ngah memaklumkan 
jawatankuasa khas itu menjadi ruang 
perbahasan untuk menyalur idea da-
lam mencari kaedah untuk memperka-
sa Badan Perundangan Negeri dalam 
tempoh setahun.

Katanya, penubuhan jawatankuasa 

itu bertujuan menyelesaikan isu per-
tindanan undang-undang persekutuan 
dan syariah negeri bagi membincang-
kan isu berkaitan kompetensi secara 
terperinci.

“Dua wakil Majlis Agama Islam Selan-
gor (MAIS) berada dalam Jawatankuasa 
Khas MKI terlibat dalam perbahasan 
dan mengkaji kaedah untuk penam-
bahbaikan,” katanya pada 17 Februari.

Hormati keputusan mahkamah

SHAH ALAM - Pihak berkuasa agama ne-
geri dititah supaya terus memperkasa model 
pendidikan tah� z supaya pelajarnya berpe-
luang melanjut pelajaran ke peringkat lebih 
tinggi.

Duli Yang Maha Mulia (DYMM) Sultan Se-
langor Sultan Sharafuddin Idris Shah Alhaj 
bertitah bidang kerjaya yang diminati gen-
erasi anak muda pada masa ini juga perlu 
ditawarkan. 

Menurut Selangor Royal O�  ce di Face-
book pada 16 Februari, Baginda juga ber-
harap penekanan diberi kepada mata pela-
jaran bahasa Arab dalam empat model tah� z 
supaya mereka fasih.

"Agar pelajar tah� z yang dilahirkan nanti 
bukan hanya fasih menghafal Quran malah 
mereka berkemahiran memberi tafsiran 
yang tepat kepada ayat-ayat suci," menurut 
kenyataan itu.

Sultan Selangor bertitah pelajar tahfiz 
swasta menduduki peperiksaan Sijil Pelajaran 
Malaysia hasil Pelan Tindakan Dasar Pendi-
dikan Tah� z Negara Model Intervensi Tah� z.

Perkasa model 
pendidikan tahfiz

SHAH ALAM - Kerajaan Negeri menjun-
jung titah Duli Yang Maha Mulia Sultan Se-
langor Sultan Sharafuddin Idris Shah Alhaj 
yang meminta semua pihak menghormati 
keputusan mahkamah persekutuan se-
bagai undang-undang utama negara.

Dato’ Menteri Besar berkata pentadbiran 
negeri sentiasa mengikut garis panduan 
dan kerangka Perlembagaan Persekutu-
an dalam isu menggubal undang-undang 
jenayah syariah.

Menurut Dato’ Seri Amirudin Shari, usaha 
kerajaan persekutuan juga disifatkan jelas 
dalam meminda perlembagaan supaya 
enakmen syariah dapat dikukuhkan.

“Menjunjung tinggi titah Tuanku yang 
melihat isu ini lebih kepada isu perlem-
bagaan dan urusan pentadbiran negara 
serta pentadbiran syariah berbanding 
sikap mempolitikkan sesetengah pihak.”

Junjung titah Sultan 
Sharafuddin

KUALA LUMPUR - Capaian rangkaian 
5G di Selangor kini 96 peratus hingga 
Disember tahun lalu, kata EXCO pem-
budayaan inovasi.

Dr Fahmi Ngah berkata Kerajaan 
Negeri dengan kerjasama Suruhanjaya 
Komunikasi Multimedia Malaysia 
menumpukan pembangunan rang-
kaian 5G di 1,850 kawasan seluruh ne-

geri tahun ini.
“Ia bagi merealisasikan hasrat ne-

geri mencapai liputan rangkaian 5G 
sepenuhnya iaitu 100 peratus pada 
2025. Tumpuan di kawasan kurang 
mendapat liputan seperti Petaling Jaya 
dan Sabak Bernam.

“Fokus juga di lokasi yang dalam pe-
rancangan Kerajaan Negeri untuk ban-

gunkan pusat ekonomi yang memerlu-
kan penggunaan liputan teknologi 5G,” 
katanya selepas melawat Digital Nasi-
onal Berhad (DNB) di The Exchange 106 
di sini pada 19 Februari.

Dalam pada itu, beliau memaklum-
kan Kerajaan Negeri juga akan mem-
bina 35 Pusat Ekonomi Digital (PEDi) 
bermula suku kedua tahun ini.

Liputan rangkaian 5G penuh 2025



selangorkini 22 - 28 Februari 2024
UTAMA3

Oleh SUHAILA SHAHRUL ANNUAR

SHAH ALAM - Inisiatif Kawasan Pemba-
ngunan Sabak Bernam (SABDA) dijang-
ka mencipta 3,600 peluang pekerjaan 
kepada penduduk setempat, kata Dato’ 
Menteri Besar Dato’ Seri Amirudin Shari.

Beliau menjelaskan SABDA sebagai 
zon ekonomi utama akan menjana 
RM1.9 bilion pelaburan bagi memas-
tikan keterjaminan makanan melalui 
projek pertanian selain memajukan 
ekonomi sumber laut.

Katanya, SABDA akan membangun-
kan industri perikanan termasuk pro-
duk hiliran makanan laut selain men-
gangkat eko-pelancongan air dan dan 
pertanian dengan kesan minimum 
alam sekitar.

"Terkandung dalam Rancangan Se-
langor Pertama, SABDA dijangka men-

jana pelaburan sekitar RM1.9 bilion, 
3,600 pekerjaan kepada penduduk se-
tempat," katanya di Facebook pada 19 
Februari.

Amirudin berkata prasarana Pusat 
Konservasi Kelip-Kelip Sungai Panjang, 
projek ekopelancongan Ban Canal, 
Smart Selangor Agro Park dan  pusat 
perniagaan air manis akan dimajukan.

Beliau juga menambah SABDA juga 
memajukan pusat perikanan bertek-
nologi tinggi Sekinchan, pusat setem-
pat pembinaan dan penyelenggaraan 
bot/kapal nelayan di Sungai Lang.

Jelasnya, pembinaan projek Le-
buhraya Persisiran Pantai Barat (WCE) 
yang mencapai kemajuan purata 88.7 
peratus setakat 30 September dijangka 
membawa impak ekonomi dan sosio 
terhadap SABDA. 

"Pensijilan Kesatuan Eropah bagi 
projek perikanan berskala besar juga 

sedang diusahakan," katanya lagi.
SABDA yang merangkumi enam pro-

jek utama melibatkan pembangunan 
tanah seluas 1,317 hektar menerusi 
lima kluster dijangka beroperasi mulai 
2025.

Kluster itu adalah komoditi bernilai 
tinggi, khidmat sokongan, membangun 
industri hiliran dan asas tani, mening-
katkan sektor pelancongan serta me-
rancakkan pembangunan infrastruktur.

Amirudin ketika melancarkan inisia-
tif berkenaan pada 9 Jun tahun lalu 
turut mengajak industri swasta dalam 
teknologi digital dan komunikasi men-
jayakan inisiatif berkenaan.

“Ini peluang emas bagi institut 
penyelidikan untuk bekerja dengan in-
dustri teknologi untuk meningkatkan 
inovasi dan bantu mencipta peluang 
pekerjaan bergaji tinggi bagi anak-anak 
Selangor.”

Jana pelaburan RM1.9 bilion

SABDA cipta 3,600 
peluang kerja

SHAH ALAM - Lebih 15,000 pengunjung 
dijangka memeriahkan sambutan Tahun 
Baharu Cina peringkat negeri di pusat be-
li-belah IOI City, kata EXCO Pelaburan Ng 
Sze Han.

Duli Yang Maha Mulia (DYMM) Sultan 
Selangor Sultan Sharafuddin Idris Shah Al-
haj dan DYMM Tengku Permaisuri Selangor 
Tengku Permaisuri Hajah Norashikin dija-
dual mencemar duli ke situ.

Sze Han menambah program bertema 
Perayaan Muafakat pada 24 Februari turut 
diserikan lima persembahan selama 45 
minit selain pemberian angpau kepada 
kanak-kanak bawah 12 tahun.

“Majlis ini bakal menyaksikan penampi-
lan pelbagai persembahan kebudayaan 
iaitu gabungan tarian tradisional di Ma-
laysia seperti tarian singa, gamelan dan 
orkestra.

“Tradisi pemberian angpau juga dibuat 
kepada kanak-kanak serta agihan limau,” 
katanya dalam sidang media di pejabat 
Invest Selangor Berhad pada 15 Februari.

Beliau menjelaskan majlis antara jam 10 
pagi hingga 6 petang itu turut diisi bengkel 
dan kegiatan kesenian antaranya lukisan 
jubin naga dan tanglung buatan sendiri.

Van transit atas permintaan (DRT) turut 
disediakan bagi membawa pengunjung.

15,000 bakal 
meriahkan perayaan

SHAH ALAM - Hampir 6,000 
unit Rumah Selangorku me-
libatkan 21 projek peruma-
han di seluruh negeri di-
jangka siap tahun ini, kata 
EXCO Perumahan Borhan 
Aman Shah.

Beliau menjelaskan jumlah 
berkenaan termasuk projek Ru-
mah Idaman Bandar Saujana Putra di 
Kuala Langat membabitkan 1,312 unit 
yang dimajukan Seribu Baiduri Sdn Bhd.

"Lebih separuh daripadanya 
dijangka siap dalam enam 

bulan pertama ini. Apabila 
siap, kita segerakan pem-
berian kunci supaya pemi-
lik dapat mendiami," kata-

nya pada 14 Februari.
Borhan menambah Ke-

rajaan Negeri turut memberi 
tumpuan kepada pembinaan semula 
rumah terbengkalai selain membaik 
pulih kemudahan di kediaman projek 

perumahan rakyat.
Selangor meluluskan pembangunan 

245,371 unit Rumah Selangorku antara 
2014 hingga tahun lalu.

Sebanyak 57,185 unit dibina Lemba-
ga Perumahan dan Hartanah Selangor, 
pemaju swasta dan anak syarikat pen-
tadbiran negeri.

Sejumlah 188,186 unit lagi dalam 
proses kelulusan perancangan dari ja-
batan dan agensi teknikal peringkat 
negeri serta pihak berkuasa tempatan.

6,000 unit rumah siap tahun ini

Oleh SOFIA NASIR

SHAH ALAM - Selangor mencatat nilai 
pelaburan RM41.5 bilion bagi suku ketiga 
tahun lalu menerusi pelbagai sektor khu-
susnya perkhidmatan dan pembuatan.

Menjelaskan sektor perkhidmatan 
menyumbang RM24.6 bilion manaka-
la sektor pembuatan RM16.9 bilion 
setakat September, EXCO Pelaburan 
Ng Sze Han yakin sasaran RM45 bilion 
dapat dicapai.

“Kita ada tiga bulan lagi, saya yakin 
kita mampu capai sasaran seperti yang 
ditetapkan berikutan momentum 
memberangsangkan,” katanya dalam 
sidang media pada 15 Februari.

Beliau menjelaskan sek-
tor perkhidmatan paling 
signifikan tahun lalu 
adalah industri har-
tanah iaitu RM13.48 
bilion diikuti komuni-
kasi maklumat (RM5.41 
bilion) dan utiliti (RM1.9 
bilion).

Katanya, penyumbang terbe-
sar sektor pembuatan pula adalah indus-
tri elektrik dan elektronik iaitu RM9.75 
bilion, produk fabrikasi keluli (RM2.65 
bilion) dan plastik (RM1.18 bilion).

Sze Han menambah nilai pelaburan 
langsung asing pada tahun lalu pula 
merekod RM12.5 bilion manakala pela-
buran langsung domestik RM4.4 bilion.

Pada 2022, Selangor mencatat 
sejarah apabila menyumbang 

25.5 peratus Keluaran Dalam 
Negara Kasar, lebih seperem-
pat ekonomi negara, bertam-
bah 0.7 peratus berbanding 
tahun sebelumnya.

Pada 9 Februari, Dato’ Menteri 
Besar mengulangi tekad mengang-

kat potensi ekonomi sekali gus men-
jadikan Selangor destinasi pelaburan 
utama di Malaysia dan Asia Tenggara.

Dato’ Seri Amirudin Shari berkata 
tumpuan penggal ini turut diberi ke-
pada industri baharu seperti kecer-
dasan buatan (AI) bagi mengoptimum 
industri pembuatan dan berteknologi 
tinggi.

Momentum sektor perkhidmatan, pembuatan

Raih pelaburan 
RM41.5 bilion

HULU LANGAT - Sebanyak 15 lokasi 
jalan raya dikenal pasti untuk pelak-
sanaan garisan berkilau dalam 
gelap (glow in the dark) se-
terusnya mempertingkat 
keselamatan pengguna.

EXCO Infrastruktur Ir 
Izham Hashim menjelas-
kan inisiatif di lokasi ku-
rang pencahayaan dibuat 
secara berperingkat meli-
puti sembilan daerah menerusi 
perbelanjaan RM900,000.

“Keseluruhan panjangnya 15 kilo-
meter,” katanya ketika melawat lokasi 

garisan berkilau di Jalan B17-Sungai 
Tekali dan B19-Sungai Lalang di 

sini pada 15 Februari.
Turut hadir, Jurutera Awam 

Penguasa Jalan Jabatan Ker-
ja Raya Selangor Asri Md Esa 
dan Jurutera Daerah Hulu 

Langat Zamri Mohamud.
Ir Izham juga menjelaskan 

pelaksanaan garisan berkilau itu 
bertepatan program Selangor Berca-

haya yang menempatkan 600 tiang 
lampu diod pemancar cahaya (LED) di 
seluruh negeri.

“Untuk tahun ini, RM150 juta dipe-
runtuk bagi menambah lampu LED 
di lokasi tumpuan, ia sememangnya 
memberi manfaat kepada pengguna 
jalan raya.

“Sama seperti pemasangan lampu 
LED, kita juga akan minta maklumat 
pihak berkuasa tempatan jika ada lagi 
kawasan mereka memerlukan garisan 
berkilau,” katanya lagi.

15 lokasi sedia garisan berkilau

SHAH ALAM - Jasa anggota Angkatan Per-
tahanan Awam Malaysia (APM) Selangor 
dalam mendepani situasi bencana terma-
suk banjir besar dan pandemik Covid-19 
sentiasa dihargai.

Dato’ Menteri Besar Dato’ Seri Amirudin 
Shari berkata pasukan tersebut memain-
kan peranan penting dalam mengawal 
situasi bencana termasuk memberi pe-
doman kepada mangsa terjejas.

“Kehadiran mereka amat signifikan 
dan memberi kesan baik terutama dalam 
mengawal situasi banjir dan pandemik 
Covid-19 termasuk memberi pedoman ke-
pada mangsa.

“Kita akan perkukuhkan lagi dengan 
unit bencana untuk berdepan kebarang-
kalian pada masa depan,” katanya selepas 
merasmikan Majlis Perhimpunan Setia 
APM Selangor pada 15 Februari.

Amirudin juga pesuruhjaya kehormat 
APM turut berterima kasih kepada semua 
rakan strategik pasukan itu yang mem-
bantu menjayakan program, operasi dan 
penugasan sepanjang tahun lalu.

Hargai jasa anggota 
pertahanan awam

SHAH ALAM - Perbadanan Kemajuan Ne-
geri Selangor (PKNS) melancarkan projek 
pembinaan 90 unit rumah teres dua tingkat 
di Antara Gapi, Serendah pada 17 Februari.

Ketua pegawai eksekutif kumpulannya 
berkata perumahan Ixora bercirikan reka 
bentuk moden kontemporari berlatar 
kehijauan landskap dijual bermula dari 
RM588,000 sehingga RM891,000.

“Ixora yang dijangka siap pembinaan-
nya pada 2026 dibina di atas kawasan se-
luas 9.01 ekar dengan nilai pembangunan 
kasar (GDV) berjumlah RM57 juta.

“Dilengkapi empat bilik tidur serta tiga 
bilik air, rumah ini memiliki tempat letak 
kereta yang lebar dan luas serta kemuda-
han rekreasi yang dihiasi dengan landskap 
menarik,” kata Dato’ Mahmud Abbas dalam 
kenyataan.

Menurut beliau, perumahan ini juga 
mudah diakses melalui Lebuhraya Guthrie, 
Lebuhraya Rawang Bypass, Lebuhraya Kua-
la Lumpur-Kuala Selangor (Latar) dan Jalan 
Persekutuan Rawang–Tanjung Malim.

Maklumat lanjut kunjungi Galeri Jualan 
Hartanah Antara Gapi atau hubungi ekse-
kutif jualan PKNS di talian 03-5022 0188 
atau WhatsApp (010-9280 187).

Lancar 90 rumah 
teres Antara Gapi

22 Khamis 6:08 6:18 7:24 1:30 4:47 7:29 8:39
23 Jumaat 6:08 6:18 7:24 1:29 4:47 7:29 8:39
24 Sabtu 6:08 6:18 7:24 1:29 4:46 7:29 8:39
25 Ahad 6:08 6:18 7:24 1:29 4:46 7:29 8:39
26 Isnin 6:07 6:17 7:23 1:29 4:45 7:29 8:39
27 Selasa 6:07 6:17 7:23 1:29 4:45 7:29 8:38
28 Rabu 6:07 6:17 7:23 1:29 4:44 7:29 8:38

6:08 6:18 7:25 1:30 4:47 7:30 8:40
6:08 6:18 7:25 1:30 4:47 7:30 8:40
6:08 6:18 7:25 1:30 4:46 7:30 8:40
6:08 6:18 7:24 1:30 4:46 7:30 8:40
6:07 6:17 7:24 1:30 4:45 7:30 8:39
6:07 6:17 7:24 1:29 4:45 7:30 8:39
6:07 6:17 7:24 1:29 4:44 7:30 8:39

6:10 6:20 7:26 1:32 4:49 7:31 8:41
6:10 6:20 7:26 1:32 4:49 7:31 8:41
6:10 6:20 7:26 1:32 4:48 7:31 8:41
6:10 6:20 7:25 1:31 4:48 7:31 8:41
6:10 6:20 7:25 1:31 4:48 7:31 8:41
6:10 6:20 7:25 1:31 4:47 7:31 8:41
6:09 6:19 7:25 1:31 4:47 7:31 8:41

29 November 2023 – 29 Februari 2024

Ini adalah senarai
perkhidmatan

berbayar PBT di
dalam Aplikasi CEPat

Bayar Perkhidmatan PBT
Menggunakan Aplikasi CEPat

PBT
Aplikasi CEPat

Anjuran Bersama :

Muat Turun Aplikasi CEPat di :

SHAH ALAM - Bantuan bayaran cengkeram 
atau pendahuluan bagi membeli moto-
sikal untuk pekerja dalam program Bike-
Care-1000 dibuka hingga 1 Mac, kata EXCO 
Sumber Manusia V Papparaidu. 

Beliau menjelaskan pemohon mesti be-
rusia 18 tahun ke atas, memiliki lesen moto-
sikal yang sah dan tidak disenarai hitam Pu-
sat Sistem Maklumat Rujukan Kredit (CCRIS).

Katanya, setiap permohonan disertai 
lampiran beberapa salinan iaitu kad pen-
genalan, kad pengenalan penjamin (kelu-
arga), penyata bank, lesen motosikal dan 
penyata gaji terkini.

Jelas beliau, borang permohonan yang 
lengkap perlu diserah ke pejabat Unit 
Pemberdayaan Pekerja Selangor (UPPS) di 
tingkat lima bangunan pentadbiran negeri 
sebelum 1 Mac.

Borang itu boleh diperoleh di peja-
bat UPPS atau pautan drive.google.com/
file/d/1ZvyjM4m_fSDQwNbMoZ5GTpWs-
5jqFeWhR/view?usp=drivesdk

Untuk maklumat lanjut, hubungi 03-
5545 2216 atau 03-5544 7307 atau 03-5544 
7305.

Pada 2022, program BikeCare-1000 
diperkenal bagi meringankan beban peker-
ja ekonomi sampingan khususnya ketika 
pandemik Covid-19.

Bantuan cengkeram 
motor hingga 1 Mac

Oleh SITI ROHAIZAH ZAINAL

SHAH ALAM - Permohonan bantuan 
persekolahan Menteri Besar Selangor 
(Pemerbadanan) atau MBI di- 
buka hingga 19 Mac, kata 
ketua tanggungjawab so-
sial korporat dan komuni-
kasi korporatnya.

Ahmad Azri Zainal Nor 
menjelaskan permohon-
an bantuan RM100 sejak 20 
Februari boleh dibuat di pe-
jabat wakil rakyat atau penyelaras 
Dewan Undangan Negeri (DUN) ma-
sing-masing.

Beliau menambah seramai 16,800 
penerima disediakan untuk semua 56 
DUN yang setiap kawasan diperuntuk 
300 pelajar manakala penyerahan ban-
tuan dibuat selepas menerima kelulu-
san MBI.

Baru-baru ini, MBI memaklumkan se-
banyak RM1.7 juta diperuntuk kepada 
16,800 pelajar daripada keluarga ber-
pendapatan rendah untuk sesi perse-
kolahan pada tahun ini.

Tahun lalu, anak syarikat 
negeri itu memperuntuk 

lebih RM10 juta bagi mem-
perkasa sektor pendidikan 
antaranya Program Tuisyen 
Rakyat Selangor dan ban-
tuan prasarana sekolah.

Dalam Belanjawan Selan-
gor 2024, pendidikan diberi tum-

puan melalui peruntukan RM94.25 
juta disediakan bawah Jawatankuasa 
Tetap Pendidikan dan Jawatankuasa 
Tetap Modal Insan (RM2 juta).

Bagi program bantuan persekola- 
han yang dimulakan sejak 2009, inisia- 
tif berkenaan diteruskan pada tahun ini 
menerusi peruntukan RM26.5 juta.

Dana itu digunakan untuk membaik 

pulih prasarana sekolah dan menerima 
sambutan menggalakkan. Sebanyak 
988 sekolah menerima bantuan terse-
but pada tahun lalu.

Sebanyak RM1.5 juta daripada dana 
itu juga dimasukkan ke Tabung Khas 
Pemulihan Bencana Infrastruktur Seko-
lah khusus bagi membaik pulih prasara-
na yang rosak akibat bencana. 

Kerajaan Selangor turut mencadang-
kan inisiatif itu kepada Kementerian 
Pendidikan bagi memastikan perseki-
taran institusi berkenaan pulih segera 
jika berlaku sebarang bencana.

Kerajaan Negeri juga memberi per-
hatian kepada usaha pemerkasaan 
program pendidikan seperti Sains, te-
knologi, kejuruteraan dan matematik 
(STEM) serta pembangunan bakat.

Menyediakan dana RM2 juta bagi 
menjayakan program itu kerjasama 
dengan Jabatan Pendidikan Negeri dan 
institusi lain juga diadakan.

Permohonan dibuka hingga 19 Mac

16,800 pelajar dapat 
bantuan sekolah

Oleh SUHAILA SHAHRUL ANNUAR

KUALA LANGAT - Kira-kira 20,000 pen-
duduk bakal menerima manfaat pro-
gram saringan kesihatan percuma yang 
diadakan meliputi semua 56 Dewan Un-
dangan Negeri (DUN) di negeri ini.

EXCO Kesihatan Awam Jamaliah Ja-
maluddin menjelaskan inisiatif yang 
bermula di DUN Sijangkang pada 17 
Februari membabitkan pemeriksaan 
fizikal, pengambilan sampel da-
rah dan air kencing.

Beliau menambah sa-
ringan awal barah bagi 
mengesan barah kolorektal, 
prostat, pangkal rahim dan 
payudara juga dijalankan 
dalam program hasil perun-
tukan RM3.2 juta.

“Saringan tambahan adalah peme- 
riksaan gigi, mata, telinga dan fisiotera-
pi yang mana kita sasarkan 300 hingga 
500 individu bagi setiap DUN," katanya 
pada 17 Februari. 

Beliau yang ditemui selepas melan-
carkan program Selangor Saring 2024 
di sini menjelaskan individu yang mahu 
menyertai saringan itu boleh membuat 
pendaftaran melalui aplikasi SeLangkah. 

Jamaliah berkata pihaknya memper-
giat kerjasama dengan Jabatan Kesi-
hatan Negeri dan Lembaga Penduduk 
dan Pembangunan Keluarga Negara 
bagi memastikan lebih ramai menerima 
manfaat itu.

“Pencegahan memberi kesan kepa-
da mutu kehidupan kerana kesihatan 
berkait rapat ekonomi. Jika pencega- 
han dan saringan awal dibuat, ada pen-
jimatan (dari segi rawatan),” katanya.

Sementara itu, suri rumah yang ber-
depan masalah rabun kronik lega dapat 
membuat pemeriksaan mata dalam 
program saringan kesihatan percuma 
berikutan kos di klinik swasta terlalu 
mahal. 

Nurfarrahin Abdul Rahim, 33, ti-
dak teragak-agak mendaftar 

dalam Selangor Saring beri-
kutan pemeriksaan dan 
rawatan menggunakan 
peralatan sama di klinik 
mencecah ribuan ringgit. 

“Saya pernah buat tin-
jauan untuk mendapatkan 

pemeriksaan dan rawatan 
mata di klinik dengan alatan cang-

gih seperti disediakan di sini tetapi ia 
mencecah ribuan ringgit,” katanya.

Guru G Santha Kumari, 36, pula 
menambah Selangor Saring wajar di-
manfaatkan generasi muda bagi menge-
san penyakit pada peringkat awal.

“Saya paling berminat untuk mem-
buat saringan awal barah terutama 
berkaitan wanita seperti barah pangkal 
rahim dan payudara kerana di luar, ba-
yarannya paling murah RM300.

“Memang rugi jika saya lepaskan 
peluang ini. Jadi, mereka yang ada ke-
sempatan datanglah buat saringan,” 
katanya.

Jamaliah menyapa pengunjung Karnival Prihatin @ Kuala Langat yang membuat saringan kesihatan di The Arc @ 
Bandar Rimbayu, Kuala Langat pada 17 Februari. Foto AHMAD ZAKKI JILAN

Jelajah 56 DUN, manfaat 20,000 penduduk

Sertai saringan 
kesihatan percuma

KUALA LANGAT - Usaha ke arah menca-
pai matlamat penanaman 11 juta pokok 
menjelang 2026 giat dilaksanakan dengan 
kerjasama pihak berkuasa tempatan (PBT), 
pejabat daerah dan pihak swasta.

EXCO alam sekitar berkata pihaknya se-
dang melaksanakan pengumpulan data 
dan mengenal pasti kawasan penana-
man pokok dalam usaha memelihara dan 
memulihara kawasan hijau di Selangor.

“Insya-Allah enam bulan pertama tahun 
ini kita susun data dan buat perancangan 
seterusnya pembahagian penanaman dan 
sebagainya.

“Kita juga akan mengadakan lebih ban-
yak program bersama pihak swasta dan 
akan datang mungkin melibatkan pihak 
sekolah juga,” kata Jamaliah Jamaluddin 
pada 17 Februari.

Beliau menjelaskan pelbagai inisiatif di-
jalankan untuk menyebar luas pelaksanaan 
program Kerajaan Negeri demi memeliha-
ra kelestarian alam sekitar.

“Ini penting dalam merealisasikan 
matlamat Selangor sebagai bandar rendah 
karbon menjelang 2030 dan mencapai 
sasaran mengurangkan pelepasan gas ru-
mah kaca sebanyak 45 peratus menjelang 
2030,” katanya.

Giat usaha tanam 
11 juta pokok

SHAH ALAM - Subsidi RM18.1 juta 
disediakan Kerajaan Selangor untuk 
menganjurkan Jualan Ehsan Rahmah 
(JER) di serata negeri meliputi lebih 
3,000 lokasi sepanjang tahun lalu.

Ketua pegawai eksekutif kumpulan 
Perbadanan Kemajuan Pertanian Sela- 
ngor (PKPS) menjelaskan hampir RM50 
juta nilai jualan dicatat dalam pengan-
juran program berkenaan.

Dr Mohamad Khairil Mohamad Razi 
menegaskan matlamat utama jual-
an murah itu untuk membantu golo- 
ngan berpendapatan rendah melalui 

tawaran harga 30 peratus lebih rendah 
dari pasaran.

“Kita akan teruskan lagi tahun ini ter-
masuk jualan mega ketika musim pe-
rayaan,” katanya pada 14 Februari.

Dianjur sejak dua tahun lalu, JER 
menawarkan ayam RM10 seekor, da-
ging pejal segar (RM10 per pek) dan 
telur gred B (RM10 sepapan), ikan kem-
bung (RM6 setiap pek), minyak masak 
lima kilogram (RM25) dan beras lima 
kilogram (RM13).

Selain diadakan di lokasi terpilih ke-
cuali Jumaat dan cuti umum, PKPS ada 

menandatangani bekerjasama dengan 
Segi Fresh bagi memperluas jualan me-
liputi 55 premis pasar raya tersebut.

PKPS juga menerima pengiktirafan 
Malaysia Book of Records (MBOR) me-
nerusi jualan ayam dan telur bersubsidi 
terbesar dalam tempoh dua hari sem-
pena Aidilfitri pada April tahun lalu.

Selain itu, PKPS turut menerima 
Anugerah Pengurusan Berkualiti 2023 
sempena Persidangan Iklim Pertubu-
han Bangsa-Bangsa Bersatu (PBB) eko-
ran kejayaan cemerlang termasuk pen-
gendalian JER.

RM18.1 juta subsidi jualan murah

Oleh SITI ROHAIZAH ZAINAL

SHAH ALAM - Sebanyak RM547,000 
subsidi diperuntuk sepanjang Janu-
ari bagi membantu orang ramai 
membeli barangan asas pada 
harga 30 peratus lebih murah 
berbanding pasaran luar. 

Ketua pegawai eksekutif 
kumpulan Perbadanan Kema-
juan Pertanian Selangor (PKPS) 
berkata RM1.64 juta transaksi di-
rekod dalam Jualan Ehsan Rahmah 
(JER) meliputi 46 lokasi seluruh negeri.

Dr Mohamad Khairil Mohamad Razi 
menjelaskan seramai 120,000 orang 

menerima manfaat program kendalian 
PKPS dengan kerjasama Kementerian 
Perdagangan Dalam Negeri dan Hal 
Ehwal Pengguna.

“Awal Januari, jualan bere-
hat untuk selenggara trak, 

susun bekalan dan kem-
bali pada 15 Januari. 
Dari tempoh itu hingga 
31 Januari, subsidi ber-
jumlah RM547,000," ka-

tanya pada 18 Februari. 
Bel iau menambah 

PKPS akan meneruskan pro-
gram berkenaan meliputi 1,120 lokasi 
pada tahun ini selain merancang pen-
ganjuran jualan mega menjelang sam-

butan Aidilfitri pada April.
“PKPS akan menganjurkan jualan 

mega selain mempertimbang tamba- 
han lokasi. Untuk permulaan, cadangan 
jualan mega Aidilfitri diadakan pada 6 
dan 7 April,” katanya.

JER menawarkan ayam RM10 se-
ekor, daging pejal segar (RM10 per 
pek) dan telur gred B (RM10 sepapan), 
ikan kembung (RM6 setiap pek), min-
yak masak lima kilogram (RM25) dan 
beras lima kilogram (RM13).

Selain diadakan di lokasi terpilih ke-
cuali Jumaat dan cuti umum, PKPS ada 
menandatangani bekerjasama dengan 
Segi Fresh bagi memperluas jualan 
meliputi 55 premis pasar raya tersebut.

Rancang program sempena Aidilfitri

Catat RM1.64 juta 
urus niaga

GOMBAK - Penganjuran program Jua-
lan Ehsan Rahmah (JER) membantu 
orang ramai terutama golongan ber-
pendapatan rendah dan warga emas 
untuk berjimat berikutan harganya 
jauh lebih murah.

Pekerja kedai makan Nor-
hazwani Sulaiman, 36, 
mengakui beliau turut 
membuat pembelian 
untuk keluarga kakak 
yang juga berpendapa-
tan rendah dan memiliki 
isi rumah yang ramai.

“Saya duduk bersama ibu 
yang sudah tua. Ada kalanya anak 
saudara berkunjung ke rumah, jadi ba-
han keperluan asas seperti telur dan 
beras perlu sentiasa ada di rumah.

“Harga sangat murah berban- 
ding beli di pasaran luar. Saya juga beli 
barang untuk kakak yang juga ber-

pendapatan rendah dan isi ru-
mah ramai,” katanya.

Warga emas Che Ali Long, 
77, pula kerap mengunjungi 
JER jika program itu diada-
kan berdekatan rumahnya 

di Selayang Baru bagi 
menjimatkan belanja 

dapur.
“Saya duduk berdua de-

ngan isteri sahaja. Perbelan-
jaan barang keperluan asas 
kami tidak begitu tinggi tetapi 

kerana tidak lagi bekerja, kami 
dapat berjimat melalui jualan mu-

rah ini.
“Saya tidak lepaskan peluang untuk 

berbelanja kerana hanya di JER harga 
ayam seekor dijual pada harga sangat 
rendah,” katanya.

Turut menyifatkan harga produk 
murah, Fatimah Ibrahim, 63, mengang-

gap barangan jualan JER me-
nepati keperluan isi rumah 

termasuk penyediaan 
bahan kering iaitu biskut 
dan susu tin. 

Mereka antara pen-
gunjung program kenda-

lian Perbadanan Kemajuan 
Pertanian Selangor di Dataran 

Bougainvilla Kampung Sungai Ker-
tas Dewan Undangan Negeri (DUN) 
Sungai Tua pada 19 Februari.

Pegawai Pusat Khidmat Rakyat DUN 
Shanmugam Batumalay menjelaskan 
lebih 400 keluarga menerima manfaat 
JER yang diadakan ketika musim cuti 
persekolahan.

“Bagi memastikan program lancar, 
pusat khidmat memilih lokasi sesuai 
untuk penganjur dan pengunjung se-
lain mengutamakan keselesaan semua 
pihak,” katanya.

‘Harga seekor ayam sangat murah’

SHAH ALAM - Seramai 900 usahawan 
disasar menggunakan aplikasi e-dagang 
International Muslim Friendly Affiliated 
Network (Imfan) untuk memasarkan pro-
duk masing-masing.

Menurut Halal International Selangor 
(HIS) Toyyiba Sdn Bhd, aplikasi tersebut 
membantu meluaskan pasaran produk 
tempatan terutama keluaran usahawan 
mikro, kecil dan sederhana (PMKS).

Pengurus Besarnya Muhammad Syaril 
Showkat Ali berkata aplikasi itu yang akan 
dilancar pada April bersifat mesra peniaga 
dan pengguna berbanding penggunaan 
laman sesawang sebelum ini.

“Imfan terbuka kepada usahawan PMKS 
untuk memasarkan produk sama seperti 
platform e-dagang lain selain pelbagai 
program termasuk bimbingan pensijilan 
halal,” katanya pada 14 Februari.

Pasar produk guna 
aplikasi Imfan

SHAH ALAM - Halal International Sela- 
ngor (HIS) Toyyiba Sdn Bhd menyasar ki-
ra-kira 300 usahawan Platform Selangor 
(PLATS) menyertai program bimbingan 
pensijilan halal pada tahun ini.

Pengurus Besarnya Muhammad Syaril 
Showkat Ali berkata mereka bakal diberi 
latihan tiga bulan sebelum menjalani pro-
gram bimbingan pensijilan halal.

“Kita sedang buat saringan terutama 
peniaga yang mempunyai premis kerana 
salah satu kriteria permohonan sijil halal 
adalah memiliki premis perniagaan,” ka-
tanya pada 14 Februari.

PLATS yang diperkenal susulan perin-
tah kawalan pergerakan empat tahun lalu 
membantu golongan perusahaan kecil 
mikro sederhana untuk mengadaptasi 
pendigitalan dalam perniagaan.

300 peniaga PLATS 
sertai latihan

KUALA SELANGOR - Kira-kira 300 pen-
duduk tidak melepaskan peluang mem-
beli barangan asas dalam Jualan Ehsan 
Rahmah peringkat Dewan Undangan 
Negeri (DUN) Jeram.

Pegawai khas ahli parlimen Kuala Se-
langor berkata penduduk mula memban-
jiri Dewan MPKS Desa Coalfield seawal 8 
pagi meskipun kaunter jualan dibuka dua 
jam selepas itu.

Mohd Maskor Tumiran berkata hampir 
semua pengunjung membeli beras dan 
telur memandangkan produk berkenaan 
sukar diperoleh selain harga ditawarkan 
lebih murah berbanding pasaran.

“Setakat tahun ini, jualan sudah ber-
langsung tiga kali. Kita usaha untuk an-
jurkan lebih kerap supaya dapat bantu 
penduduk berbelanja dan meringankan 
beban kos sara hidup,” katanya pada 19 
Februari.

Telur, beras laris di 
DUN Jeram

Teks penuh titah Duli Yang Maha Mulia 
Sultan Selangor Sultan Sharafuddin Idris Shah 
Alhaj, Pengerusi Majlis Kebangsaan Bagi Hal 
Ehwal Agama Islam Malaysia (MKI) sempena 
mesyuarat MKI ke-71 pada 15 Februari.

T
erlebih dahulu marilah kita bersama-
sama melafazkan kesyukuran ke hadrat 
Allah Subhanahu Wata'ala kerana 
dengan izin dan rahmat-Nya, Majlis 

Kebangsaan Bagi Hal Ehwal Agama Islam (MKI) 
dapat bersidang buat ke-71.

Beta bersyukur kerana dengan kesepaduan 
usaha, idea dan buah fikiran semua anggota 
mesyuarat MKI telah membolehkan banyak 
keputusan-keputusan penting dibuat demi 
kepentingan umat Islam di Malaysia.

Sebagai sebuah badan tertinggi dalam 
penyelarasan hal ehwal Islam antara persekutuan 
dan negeri-negeri, Beta berharap mesyuarat 
MKI pada hari ini dapat membuat keputusan 
terhadap beberapa penting dan isu semasa 
serta meluluskan beberapa program yang boleh 
memberi manfaat kepada umat Islam di Malaysia.

MENGUKUHKAN PERPADUAN DALAM 
KALANGAN MASYARAKAT MAJMUK

Penubuhan MKI sejak 56 tahun lalu antaranya 
untuk mengukuhkan kesepakatan antara 
persekutuan dan negeri-negeri dalam mentadbir 
hal ehwai Islam. Semenjak Beta dilantik menjadi 
Pengerusi MKI, Beta selalu memikirkan tentang 
betapa pentingnya perpaduan dalam kalangan 
umat Islam.

Beta juga menekankan agar umat Islam 

dapat hidup dalam keadaan aman dan bersatu-
padu dengan rakyat yang bukan beragama Islam 
di Malaysia. Beta meyakini bahawa salah satu 
sumber kekuatan yang perlu dihayati bersama 
dalam kalangan masyarakat di negara ini ialah 
amalan hidup muhibah, bersatu-padu, saling 
hormat-menghormati dan saling membantu antara 
satu sama lain.

la bertepatan dengan ajaran Islam yang amat 
menekankan aspek keamanan, persefahaman 
serta rasa cinta dalam kalangan masyarakat 
bagi membentuk sebuah kehidupan yang aman, 
harmoni dan sejahtera.

Beta menyeru umat Islam di negara ini agar 
terus memperkukuhkan komitmen terhadap 
perpaduan dan ukhuwah yang selama ini menjadi 
teras kepada kemajuan negara. Sesungguhnya 
akar persaudaraan yang kukuh dalam kalangan 
masyarakat Islam mampu menjana kejayaan 
dan kecemerlangan kepada kemakmuran serta 
kedaulatan negara keseluruhannya.

Berdasarkan hasrat itulah, perselisihan 
dan pertikaian yang muncul dalam kalangan 
masyarakat berkaitan apa-apa isu sekalipun, perlu 
diurus dengan penuh tertib, ketinggian hikmah 
serta bersikap adil kepada semua pihak.

Beta bersyukur, polemik isu penggunaan 
kalimah Allah telah pun dapat diredakan apabila 
MKI dengan perkenan Majlis Raja-Raja telah 
memutuskan suatu ketetapan dan keputusan dasar 
berkaitan perkara ini.

Beta berharap, tindakan perundangan berkait 
dengan isu kalimah Allah dapat disempurnakan 
oleh kementerian dan agensi yang berkaitan 
melalui keputusan dasar yang dimuktamadkan 
pada peringkat MKI dan Majlis Raja-Raja.

PENGGUBALAN UNDANG-UNDANG 
JENAYAH SYARIAH KESALAHAN

Sebagaimana kita sedia maklum, pada 9 
Februari 2024, mahkamah persekutuan melalui 
keputusan majoriti 8-1 telah mengisytiharkan 
bahawa 16 kesalahan jenayah syariah dalam 
Enakmen Kanun Syariah Jenayah (1) 2019, 
Kelantan batal dan tidak sah atas alasan, Badan 
Perundangan Negeri Kelantan membuat undang- 
undang berkenaan hal perkara yang ia tidak 
mempunyai kuasa untuk membuatnya dan intipati 
seksyen tersebut adalah berkenaan perkara di 
bawah Senarai Persekutuan, yang mana pada 
dasarnya hanya Parlimen mempunyai kuasa 
untuk membuatnya.

Mahkamah Persekutuan di dalam membuat 
keputusan memutuskan bahawa prinsip undang-
undang yang diguna pakai dalam mentafsirkan isu 
yang berbangkit ini jelas dan mantap.

Di dalam menentukan sama ada sesuatu 
undang-undang yang dibuat oleh Parlimen atau 
Badan Perundangan Negeri itu sah atau tidak 
dan termasuk dalam batasan kuasa perundangan 
masing- masing, ujian yang dipakai adalah dengan 
melihat kepada "pith and substance" atau dengan 
kata lain "intipati" peruntukan yang menjadi 
persoalan.

Jika dari segi intipatinya, peruntukan yang 
dibuat oleh Badan Perundangan adalah yang 
termasuk di dalam Senarai Persekutuan, maka 
Badan Perundangan Negeri tidak mempunyai 
kuasa untuk membuat undang-undang tersebut.

Ini dapat dilihat kepada Butiran 
1 Senarai II (Senarai Negeri), Jadual 
Kesembilan Perlembagaan Persekutuan yang 

Perkasa Perkasa 
hukum hukum 
agamaagama

 

Seperkara lagi yang 
Beta ingin nasihatkan 

adalah berkaitan dengan 
penggunaan agama demi 

kepentingan politik 
kepartian. Umat Islam 
sedia maklum bahawa 
isu-isu agama sering 

dipolitikkan sejak 
beberapa dekad lalu, 
malah semakin serius 

sejak kebelakangan ini.
Akibatnya berlaku 
permusuhan, salah 

faham serta kekeliruan 
di kalangan umat Islam. 

Cukup-cukuplah kita 
bersengketa atas 

sebab agama

memperuntukkan bahawa Badan Perundangan 
Negeri diberi kuasa untuk membuat undang- 
undang bagi pewujudan dan penghukuman 
kesalahan yang dilakukan oleh orang yang 
menganut agama Islam terhadap perintah agama 
itu kecuali berkenaan dengan perkara yang 
termasuk dalam Senarai Persekutuan yang mana 
kuasa menggubalnya adalah Parlimen.

Pelbagai pihak terutama ahli-ahli politik, 
pengamal undang-undang, para akademik 
dan rakyat biasa membuat pelbagai ulasan 
dan tafsiran terhadap keputusan kes tersebut. 
Terdapat ulasan yang memberi penjelasan 
sebenar tentang kesan kepada keputusan kes 
tersebut.

Namun demikian, terdapat juga ulasan 
berdasarkan kepada polemik kepentingan pihak-
pihak tertentu sehingga menimbulkan pelbagai 
kekeliruan kepada umat Islam di negara ini.

Malah, ada yang menyifatkan keputusan 
mahkamah persekutuan tersebut sebagai detik 
"Black Friday" kepada undang-undang jenayah 
syariah Islam di negara ini. Beta tidak berhasrat 
untuk turut sama terlibat dalam polemik 
tersebut.

Pada hemat Beta, semua pihak harus 
menghormati keputusan mahkamah persekutuan 
dan kedudukan Perlembagaan Persekutuan 
sebagai undang-undang utama negara perlu 
sentiasa didukungi oleh rakyat Malaysia.

Di dalam menangani isu yang berbangkit 
ini apa yang lebih penting ialah usaha kita 
dalam mencari jalan untuk mengatasi segala 
permasalahan yang timbul dengan mengkaji 
kaedah memperluaskan kompetensi Badan 
Perundangan Negeri untuk menggubal undang-
undang jenayah syariah dalam kerangka yang 
ditetapkan oleh Perlembagaan Persekutuan.

Usaha ini termasuklah mengkaji sekiranya ada 
keperluan untuk mencadangkan pindaan kepada 
peruntukan tertentu Perlembagaan Persekutuan 
dan/atau undang-undang persekutuan yang 
berkaitan, bagi memastikan kuasa Badan 
Perundangan Negeri untuk menggubal undang-
undang jenayah syariah termaktub secara jelas 
dalam Perlembagaan Persekutuan tanpa sebarang 
kekaburan "ambiguity".

Beta telah disembah maklum bahawa 
Jawatankuasa Khas Mengkaji Isu Berkaitan 
Kompetensi Dewan Undangan Negeri untuk 
menggubal undang-undang Islam yang 
ditubuhkan atas titah Beta semasa mesyuarat 
MKI ke-70 pada 28 Ogos 2023 sedang meneliti 
persoalan berbangkit ini.

Beta juga disembah maklum bahawa terdapat 
empat isu utama yang dikenal pasti oleh 
jawatankuasa khas untuk diteliti iaitu:

l 	 mengenal pasti isu yang berkaitan dengan 
kompetensi Badan Perundangan Negeri 
untuk menggubal undang-undang Islam serta 
bidang kuasa mahkamah syariah sebagaimana 
diperuntukkan di bawah Butiran 1 Senarai 
I, Senarai Negeri kepada Jadual Kesembilan, 
Perlembagaan Persekutuan;

l 	 melaksanakan kajian terhadap isu-isu yang 
berkaitan dengan kompetensi termasuklah 
analisis terhadap peruntukan undang-
undang yang sedia ada secara menyeluruh, 
mengkaji keputusan mahkamah tertinggi 
serta membincangkan isu-isu tersebut secara 
terperinci;

l 	 mencadangkan dan membuat pengesyoran 
tentang kaedah penyelarasan yang terbaik 
dan harmoni terhadap isu kompetensi Badan 
Perundangan Negeri untuk menggubal 

undang-undang Islam serta bidang kuasa 
mahkamah syariah selaras dengan Perlembagaan 
Persekutuan; dan

l 	 mengkaji kaedah memperkasakan bidang kuasa 
Mahkamah Syariah

Jawatankuasa khas ini diberi tempoh setahun 
dari tarikh ia ditubuhkan untuk memberikan 
sebarang cadangan kepada MKI dan seterusnya 
diangkat kepada Majlis Raja-Raja untuk diperhalusi 
dan diperkenankan.

Beta menyeru dan menggesa semua pihak, 
termasuk pakar perundangan agar membantu 
jawatankuasa khas ini dengan memberikan 
cadangan yang berilmiah, bernas serta praktikal 
bagi memudahkan jawatankuasa khas ini 
melaksanakan tugas mereka.

Beta faham adalah menjadi amanah berat yang 
perlu dipikul oleh jawatankuasa khas ini. Namun 
Beta percaya dengan pengalaman dan kelayakan 
yang ada pada ahli-ahli jawatankuasa ini serta 
dengan izin Allah Subhanahu Wata'ala satu 
penyelesaian dapat dicapai bagi manfaat semua 
pihak terutama umat Islam di negara ini.

Sementara itu, Beta menyeru semua pihak 
terutama umat Islam agar bertenang dan tidak 
menimbulkan sebarang kekecohan sementara 
menantikan cadangan dari jawatankuasa khas 
berkenaan.

Di samping itu, salah satu agenda pemerkasaan 
perundangan dan institusi kehakiman syariah 
adalah menerusi peningkatan profesionalisme 
modal insan yang berilmu, berdaya saing dan 
berintegriti demi mencapai pembangunan modal 
insan yang holistik.

Beta difahamkan bagi mencapai hasrat ini, 
Akademi Kehakiman Syariah Malaysia (AKSM) 
telah ditubuhkan. Beta dimaklumkan bahawa 
hasrat pewujudan AKSM dimulakan sejak dua 
dekad lalu ketika Mesyuarat Ketua-Ketua Hakim 
Syarie ke-19 pada 2001.

Kemudiannya, hasrat tersebut diluluskan 
menerusi mesyuarat MKI ke-48 dan Majlis Raja-Raja 
yang masing-masing bersidang pada 2009.

Pewujudan AKSM akan diteruskan berdasarkan 
dua opsyen baharu iaitu dengan pengemukaan 
permohonan pembinaan AKSM menerusi Rolling 
Plan 5 (RP5 Tahun 2025, Rancangan Malaysia 
Ke-12) dan pengoperasiannya menerusi Inisiatif 
Belanjawan 2024 yang diumumkan oleh Perdana 
Menteri Dato' Seri Anwar Ibrahim ketika 
pembentangan Belanjawan 2024 pada 13 Oktober 
2023 yang lalu.

AKSM secara interim akan diwujudkan terlebih 
dahulu dengan menggunakan suntikan inisiatif 
Belanjawan 2024 tersebut.

INTERVENSI PENDIDIKAN ISLAM

Salah satu bidang tumpuan MKI sejak awal 
penubuhannya ialah pendidikan Islam. Pada suatu 
masa dulu, telah mula tercetus kecenderungan 
dan trend dalam kalangan masyarakat Islam di 
Asia Tenggara untuk menghantar anak muda 
meneruskan pelajaran di pusat pengajian Islam 
dan juga tahfiz di luar negara sedangkan di rantau 
ini, Malaysia mempunyai reputasi baik dari aspek 
perkembangan ilmu Islam.

Berdasarkan keadaan tersebut, tercetuslah 
idea menubuhkan suatu badan yang berusaha 
menyelaras dan meninggikan sistem pelajaran 
dan pendidikan Islam khususnya bagi institusi 
pendidikan yang bukan terletak di bawah 
Kementerian Pendidikan Malaysia (KPM).

Badan itu yang dulunya dikenali sebagai 
Lembaga dan Penasihat Penyelarasan Pelajaran 

Pendidikan Agama Islam (LEPAI) diperkasakan 
selaras dengan penstrukturan baharu MKI dengan 
nama Jawatankuasa Penyelarasan Pendidikan 
Islam Kebangsaan.

Sehingga kini, antara isu yang mencabar dalam 
bidang pendidikan Islam ialah penyelarasan 
kurikulum sekolah agama rakyat, kelayakan 
tenaga pengajar, isu kemudahan prasarana di 
sekolah-sekolah persendirian dan sistem pengajian 
tahfiz dan pondok.

la juga termasuk peluang anak-anak yang 
mengikuti pengajian di institusi pendidikan 
Islam swasta untuk melanjutkan pengajian serta 
kebolehpasaran mereka dalam bidang pekerjaan.

Bertitik tolak daripada perkara tersebut, banyak 
hasil yang dicapai dalam bidang pendidikan 
Islam antaranya ialah pembentukan Kurikulum 
Bersepadu Dini (KBD) dan Kurikulum Bersepadu 
Tahfiz (KBT).

Pada ketika ini, KBT diiktiraf sebagai 
kurikulum arus perdana di peringkat sekolah-
sekolah menengah di bawah KPM. Usaha terus 
dilakukan secara berterusan untuk memberi nilai 
tambah dalam pendidikan Islam apabila Jabatan 
Kemajuan Islam Malaysia (Jakim) membangunkan 
Dasar Pendidikan Tahfiz Negara (DPTN) dan Pelan 
Tindakan DPT.

Melalui Pelan Tindakan DPTN ini, Model 
Intervensi Tahfiz bagi pelajar tahfiz swasta 
mengikuti kelas arus perdana serta mendaftar 
sebagai calon sekolah bagi menduduki peperiksaan 
Sijil Pelajaran Malaysia (SPM) berjaya 
direalisasikan.

Beta dimaklumkan terdapat empat model 
pendidikan tahfiz Malaysia iaitu model tahfiz 
sains, model tahfiz turath, model tahfiz TVET dan 
model intervensi tahfiz.

Beta berharap pihak berkuasa agama di negeri-
negeri boleh memilih model pendidikan tahfiz 
yang disediakan dengan mengambil kira peluang 
melanjutkan pelajaran di masa hadapan serta 
menawarkan bidang kerjaya yang diminati oleh 
generasi anak muda pada masa ini.

Di samping itu, Beta mengharapkan penekanan 
diberikan kepada mata pelajaran bahasa Arab 
dalam empat model tahfiz ini agar pelajar-
pelajar tahfiz yang dilahirkan nanti bukan hanya 
fasih menghafal Quran malah mereka juga 
berkemahiran memberikan tafsiran yang tepat 
kepada ayat-ayat suci al-Quran.

PEMERKASAAN SOSIOEKONOMI UMMAH

MKI sejak penubuhannya pada 1968 berjaya 
memperkenalkan pelbagai inisiatif baharu yang 
melonjakkan pembangunan ekonomi negara 
terutama berkait dengan sosioekonomi ummah.

Penubuhan Bank Islam, penggunaan label 
"halal", pewujudan Yayasan Pembangunan 
Ekonomi Islam Malaysia (YaPEIM) dan pengurusan 
Baitulmal yang teratur antara contoh pembaharuan 
yang dibawa oleh MKI dan kesemua inisiatif 
tersebut berteraskan prinsip maqasid syariah.

Kejayaan pelbagai inisiatif sosioekonomi 
ummah yang dimulakan oleh MKI ini 
membuktikan pendekatan yang lebih syumul 
atau menyeluruh kepada pembangunan ekonomi 
negara dapat memberi manfaat kepada umat Islam 
secara keseluruhannya.

Melihat kepada situasi semasa, ibadah zakat 
dan wakaf merupakan instrumen yang dapat 
mengurangkan jurang ekonomi yang ketara 
dan secara langsung membantu umat Islam di 
Malaysia.

BERSAMBUNG MUKA 14  

Oleh NADIAH ZAMLUS

T
iga tahun selepas pelaksanaannya, Skim 
Jaminan Air Mentah (SJAM) terbukti 
berjaya menangani pencemaran sungai, 
sekali gus mengelak henti tugas loji 

rawatan air (LRA).
Keberkesanan inisiatif Kerajaan Selangor itu 

mengurangkan gangguan bekalan air bersih ke 
rumah penduduk, khususnya Lembah Klang.

SJAM diperkenal menerusi Belanjawan 
Selangor 2021 pada 30 Oktober 2020 melibatkan 
inisiatif rondaan dan pemantauan proaktif 24 jam 
digerakkan Pasukan Tindakan Segera (PANTAS) 
Lembaga Urus Air Selangor (LUAS).

Skuad PANTAS LUAS berjaya menangani 
pencemaran dikategori kod kuning. Bilangan 
pencemaran diatasi pada 2021 sebanyak 58 kes, 
2022 (63 kes) dan 2023 (49 kes). Dua bulan pertama 
tahun ini kes pencemaran kod kuning 
diatasi ialah lima kes.

Angka itu berbeza 
berbanding tempoh 
2019 hingga 2020 yang 
menyaksikan hanya 21 
insiden pencemaran kod 
kuning dibendung.

Kod kuning merujuk 
pencemaran dikesan 
atau ditangani tanpa 
henti tugas LRA.

“Peningkatan jumlah 
kod kuning kerana 
rondaan dan pemantauan 
proaktif digerakkan Skuad 
PANTAS LUAS yang diaktifkan 
sejak awal 2021 meliputi lebih banyak 
lokasi dan kawasan yang dikenal pasti berpotensi 
merisikokan sumber air.

“Tindakan pemantauan sebagai langkah 
pencegahan berjaya mengenal pasti dan 
menangani potensi-potensi pencemaran sumber 
air di peringkat awal,” kata LUAS kepada 
Selangorkini pada 20 Februari.

Pada masa sama, insiden pencemaran babitkan 

kod merah iaitu LRA dihenti tugas, direkodkan 
semakin menurun ketara.

Sebelum pemantauan aktif skuad PANTAS 
LUAS, sebanyak 29 kes pencemaran menyebabkan 
gangguan bekalan air direkod dari 2018 hingga 
2020.

Hasil pemantauan ketat pasukan berkenaan, 
jumlah henti tugas LRA turun mendadak apabila 
hanya dua kes direkodkan pada 2021, empat (2022), 
enam (2023) dan tiada kes direkodkan tahun ini 
sehingga 21 Februari.

Mengikut LUAS, antara punca berlaku kod 
merah disebabkan faktor luar kawalan seperti 
tanah runtuh dan fenomena kepala air. Pada masa 
sama, kemalangan di lebuh raya juga menjadi 
penyebab.

“Namun rekod kod merah ini masih lebih 
rendah berbanding kod kuning. Insiden-
insiden tersebut berjaya ditangani sekurang-

kurangnya dalam tempoh empat jam bagi 
meminimumkan dampak kepada LRA,” 

tambah LUAS.
Selain rondaan 24 jam di 

lembangan Sungai Langat, Sungai 
Selangor dan Sungai Klang, 
SJAM juga memanfaatkan 
dron berteknologi tinggi bagi 
menganalisis air, mengawal 
lokasi sumber air dan 
menempatkan sistem amaran 
awal.

Inisiatif SJAM diumum 
Dato’ Menteri Besar Dato’ Seri 

Amirudin Shari itu juga meliputi 
pendekatan biologi dengan meletakkan 

bahan nanoteknologi dan kaedah fizikal 
seperti sistem rawatan air mentah (RWTS) bagi 

memastikan kualiti air sentiasa terjamin.
Selain kualiti air Sungai Gong capai 

peningkatan baik hasil rawatan berkenaan pada 
April tahun lalu, Sungai Sembah juga direkodkan 
semakin bersih pada tahun ini.

Sungai Gong dan Sungai Sembah di Gombak 
antara anak Sungai Selangor yang membekal air 
mentah untuk sebahagian penduduk Lembah 

Inisiatif bawah Skim 
Jaminan Air Mentah 

Rawatan awal di kolam-kolam rawatan air 
pendekatan biologi semula jadi, masukkan formulasi 
cecair Aquaritin 

Pemantauan dan pengawasan
l Skuad PANTAS Lembaga Urus Air Selangor pantau 
sumber air 24 jam
l dron berteknologi tinggi untuk analisis air, awasi 
kawasan, kumpul bukti untuk pendakwaan di 
mahkamah 
l tempatkan sistem amaran awal pencemaran, guna 
pengesan jumlah karbon organik (TOC) di dalam air 
Pembinaan sistem pengepaman terus dari 
kolam takungan Sungai Selangor 
jamin bekalan air walau berlaku pencemaran (kecuali 
kemarau panjang atau pencemaran lebih 5 hari) 
Penguatkuasaan Enakmen Lembaga Urus Air 
Selangor (Pindaan) 2020 
l denda minimum RM200,000 dan maksimum RM1 juta
l penjara mandatori
l kuasa menyita tanpa waran 
l tuntutan ganti rugi 
l ganjaran pemberi maklumat

Klang.
“Kualiti air di kawasan sungai berkenaan 

mencatat peningkatan baik susulan penghasilan 
air beroksigen semula jadi melalui projek RWTS 
dilaksana Kerajaan Negeri.”

Selain itu, Pindaan Enakmen Lembaga Urus 
Air Selangor 1999 juga dibuat bagi meningkatkan 
bayaran denda atas kesalahan pencemaran air.

Susulan itu pada 9 November 2020, Dewan 
Negeri Selangor meluluskan pindaan enakmen 
iaitu mengenakan hukuman lebih berat 
termasuk penjara mandatori, sita tanpa waran, 
ganti rugi dan denda maksimum RM1 juta.

Inisiatif SJAM lain ialah pembinaan 
infrastruktur pengepaman terus dari kolam 
takungan Sungai Selangor yang siap tahun ini.

Sehingga 21 Februari

Kod Merah

Kod Kuning

11

Jumlah kes pencemaran sumber air, 2018-2024

Pantau air 24 jam

Sumber LUAS

Sekumpulan kakitangan LUAS menjalankan rondaan di Dengkil, 
Sepang pada 11 Januari bagi memantau aktiviti penjajaran Sungai 
Paku di daerah itu

Sampel air diambil dari Sungai Gong, Gombak pada 25 Januari bagi 
mengenal pasti bahan pencemaran yang disyaki berpunca dari premis 
berdekatan

LUAS turut sama membuat pemeriksaan pada 20 Februari bagi 
memastikan projek pembinaan Laluan Rel Pantai Timur (ECRL) Seksyen 
8, Gombak tidak mengganggu kualiti sumber air

Kerja menyedut bahan cemar dari Sungai Gong dan Sungai Sembah 
dalam daerah Gombak dibuat bagi menyelesaikan masalah bau di muka 
sauk LRA Rantau Panjang, Kuala Selangor pada 25 Januari

Tindakan mengawal pencemaran dibuat berdasarkan Manual Kecemasan 
Pencemaran Sumber Air apabila bacaan mencatat 1 TON (bau nilai 
ambang) di Sungai Semenyih pada 5 Februari

Dua kakitangan meletak pelampung penghadang (oil boom) di 
permukaan Sungai Gong, Gombak pada 25 Januari bagi memerangkap 
sisa minyak 

Petugas LUAS dan pengendali lebuh raya Anih Berhad membersihkan 
tumpahan minyak akibat nahas di Genting Sempah pada 23 Disember 
2023 supaya kejadian itu tidak mencemar sumber air 

Pemantauan berkala di tapak cuci dan korek pasir di Bestari Jaya, Kuala 
Selangor pada 29 Januari supaya kegiatan itu tidak menyebabkan 
kekeruhan sumber air

EXCO Infrastruktur dan Pertanian Ir Izham Hashim meninjau 
perkembangan projek tebatan banjir Sungai Klang di Alam Impian,  Shah 
Alam pada 8 Februari  

Petugas menghidu sampel air bagi 
mengesan punca pencemaran bau di muka 

sauk Jenderam Hilir, Sepang pada
5 Februari

12 13

Kerja penyedutan dan pembersihan di aliran Sungai Gong dan Sungai 
Sembah oleh LUAS di lokasi terlibat ekoran pengesan bau seakan 
minyak di muka sauk LRA Rantau Panjang pada 25 Januari

Pemeriksaan dijalankan di premis ternakan ayam di Kuala Selangor pada 
23 Januari bagi memastikan operasinya tidak mendatangkan masalah 
kepada sumber air

Kakitangan LUAS memeriksa lori yang mengalami tumpahan cecair 
getah di KM 435.4 arah utara lebuh raya PLUS dari Rawang ke Sungai 
Buaya pada 5 Disember 2023

NASIBNASIB wira tidak didendang, Lembaga  wira tidak didendang, Lembaga 
Urus Air Selangor (LUAS) diam-diam Urus Air Selangor (LUAS) diam-diam 
memantau sumber air mentah memantau sumber air mentah tetapi tetapi 
tiada sesiapa menyedari jasanya.  tiada sesiapa menyedari jasanya.  

Sumbangannya berjaya mengelak Sumbangannya berjaya mengelak 
henti tugas loji rawatan air (LRA) henti tugas loji rawatan air (LRA) 
kendalian Pengurusan Air Selangor Sdn kendalian Pengurusan Air Selangor Sdn 
Bhd (Air Selangor). Bhd (Air Selangor). 

Terbukti setiap tahun LUAS semakin Terbukti setiap tahun LUAS semakin 
cekap mengesan pencemaran sungai. cekap mengesan pencemaran sungai. 
Kod kuning tidak bertukar kod merah, Kod kuning tidak bertukar kod merah, 
tidak seperti antara 2018 hingga 2020.tidak seperti antara 2018 hingga 2020.

Namun akibat tiada gangguan Namun akibat tiada gangguan 
bekalan air yang meluas di Lembah bekalan air yang meluas di Lembah 
Klang, maka tiada sesiapa memandang Klang, maka tiada sesiapa memandang 
tinggi baktinya.  tinggi baktinya.  

Selaku agensi Kerajaan Negeri Selaku agensi Kerajaan Negeri 
yang menguruskan sumber air, LUAS yang menguruskan sumber air, LUAS 
bekerjasama dengan beberapa agensi bekerjasama dengan beberapa agensi 
termasuk Jabatan Alam Sekitar bagi termasuk Jabatan Alam Sekitar bagi 
menjayakan Skim Jaminan Air Mentah.menjayakan Skim Jaminan Air Mentah.

Selain pemantauan kualiti air 24 Selain pemantauan kualiti air 24 
jam, lembaga ini kerap menjalankan jam, lembaga ini kerap menjalankan 
pemeriksaan pelbagai aktiviti yang pemeriksaan pelbagai aktiviti yang 
berpotensi mencemar sumber berpotensi mencemar sumber 
air antaranya pembentungan, air antaranya pembentungan, 
perlombongan, penternakan dan sisa perlombongan, penternakan dan sisa 
industri.industri.

Kesungguhan kakitangan mereka Kesungguhan kakitangan mereka 
dipaparkan dalam himpunan foto dipaparkan dalam himpunan foto 
dan keterangan di Facebook LUAS. dan keterangan di Facebook LUAS. 
HAFIZAN TAIB dan ABDUL RAHIM HAFIZAN TAIB dan ABDUL RAHIM 
SABRI menyusun foto terpilih kegiatan SABRI menyusun foto terpilih kegiatan 
agensi tersebut dalam tempoh tiga bulan agensi tersebut dalam tempoh tiga bulan 

bermula Disember bermula Disember 
2023.2023.

Jamin air bersihJamin air bersih

Kerja membersih tumpahan cat susulan kemalangan di 
KM 381.7 lebuh raya PLUS arah utara dari Behrang ke 
Slim River pada 13 Januari agar tidak memasuki saliran 
air 

Kerja penyemburan sejenis bahan organik Ecotru Extra bagi merawat 
kualiti air Sungai Sementa, Klang di jeti pangkalan nelayan pada 7 
Disember 2023

Beta dimaklumkan bahawa jumlah kutipan 
zakat seluruh Malaysia pada 2022 adalah RM4.27 
billion manakala jumlah kutipan wakaf tunai 
hanya RM106 juta sahaja.

Perbezaan besar antara jumlah kutipan 
zakat dan kutipan melalui ibadah wakaf ini 
mewajarkan satu pendekatan baharu diambil bagi 
meningkatkan kutipan wakaf tunai demi manfaat 
umat Islam di negara ini.

PEMERKASAAN PENGURUSAN WAKAF DI 
MALAYSIA

Penubuhan Jabatan Wakaf, Zakat dan Haji 
(JAWHAR) pada 2004 dan Yayasan Waqaf 
Malaysia (YWM) pada 2008 merancakkan lagi 
pelaksanaan aktiviti pembangunan tanah-tanah 
wakaf dan pembiayaan wakaf ekonomi-sosial di 
negara ini.

Kerjasama dan kolaborasi strategik kedua-dua 
agensi persekutuan ini dengan Majlis Agama 
Islam Negeri (MAIN) mewujudkan 18 projek 
pembangunan tanah-tanah wakaf di seluruh 
negara sejak tempoh Rancangan Malaysia Ke-9 
dan usaha ini masih diteruskan dalam Rancangan 
Malaysia Ke-12.

Sejumlah RM315 juta telahpun dibelanjakan 
untuk pembangunan kesemua projek wakaf ini 
yang meliputi skop wakaf kebajikan, ekonomi, 
pendidikan, perumahan dan kesihatan.

Selain itu, inisiatif kutipan wakaf tunai yang 
lebih terselaras melalui pendigitalan yang 
sistematik di bawah agensi agama Islam peringkat 
persekutuan dan negeri turut memberi impak 
positif kepada penyediaan dana aktiviti wakaf di 
Malaysia.

Di samping itu, aspek penyelarasan 
perundangan dan tadbir urus wakaf turut 
diperkemaskan. Antara usaha yang terlibat 
adalah menerusi penerbitan buku panduan atau 
manual pengurusan wakaf di bawah JAWHAR 
yang dilihat banyak membantu MAIN dalam 
menambah baik pengurusan wakaf.

Dalam pada itu, sehingga kini sebanyak 
sembilan menguatkuasakan enakmen 
termasuk kaedah dan ordinan berkaitan wakaf. 
Perkembangan positif ini dapat meningkatkan 
kepercayaan masyarakat terhadap sistem tadbir 
urus wakaf di Malaysia.

USAHA-USAHA MENGENAL PASTI BENTUK 
WAQAF BAHARU UNTUK KEMAJUAN UMAT 
ISLAM

Pembangunan wakaf tidak terhad kepada aspek 
keagamaan dan kebajikan sahaja. Malah, inisiatif 
wakaf mempunyai ruang inovasi untuk meneroka 
pembangunan sosioekonomi yang lain seperti 
keusahawanan, perkhidmatan, alam sekitar dan 
perumahan.

Beta yakin dan percaya bahawa kedua-dua 
kerajaan persekutuan dan negeri sentiasa 
mengambil usaha untuk meneroka bentuk-
bentuk wakaf baharu. Oleh itu, kajian hukum 
bagi menyesuaikan keperluan semasa dengan 
kehendak syariah perlu diharmonikan.

Dalam usaha memperkasakan wakaf di 
Malaysia, pengurusan dan pembangunan wakaf 
perlu diperkemas agar instrumen wakaf mampu 
berperanan sebagai sebahagian daripada sektor 
ketiga ekonomi negara.

Bagi tujuan di atas, kerajaan persekutuan 
melalui JAWHAR dan Yayasan Waqaf Malaysia 

(YWM) sedang memuktamadkan Pelan Induk 
Wakaf Nasional (PIWN) 2025-2030 yang akan 
dijadikan panduan dalam pelaksanaan gerak kerja 
pembangunan wakaf di seluruh negara.

Sokongan dan kerjasama setiap pihak, 
terutama MAIN sebagai pemegang amanah 
tunggal diperlukan bagi menjayakan usaha 
pembangunan wakaf di seluruh Malaysia.

Ahli-ahli mesyuarat sekalian, mesyuarat pada 
pagi ini merupakan mesyuarat kali terakhir yang 
dipengerusikan oleh Beta. Mesyuarat Majlis Raja-
Raja ke-258 telah berkenan memilih Beta sebagai 
Pengerusi MKI untuk tempoh dua tahun yang 
berakhir pada 9 Mac 2024.

Beta bersyukur kerana sepanjang tempoh Beta 
menerajui MKI, Beta telah berusaha sedaya-upaya 
Beta untuk melaksanakan apa yang terbaik untuk 
umat Islam di negara ini.

Beta menekankan tentang perlunya kecekapan 
dan kebijaksanaan pengurusan institusi tadbir 
urus agama Islam di negara ini dipertingkatkan 
dan ditambah baik.

Beta juga selalu mengingatkan umat Islam agar 
sentiasa mengelakkan perbalahan, persengketaan, 
fitnah-memfitnah sesama sendiri hingga 
membawa kepada perpecahan yang merugikan 
kepada umat Islam.

Kerajaan dan institusi agama hendaklah 
sentiasa peka dan mengambil perhatian berat 
terhadap ancaman yang boleh menggugat 
kesucian agama Islam sehingga mendatangkan 
musibah kepada umat Islam keseluruhannya.

Di kesempatan ini, Beta ingin menasihatkan 
umat Islam di negara ini terutama kepada 
para alim ulama dan para ilmuan Islam agar 
sentiasa memelihara adab di dalam mencetuskan 
sesuatu pandangan bagi mengelakkan timbulnya 
kekeliruan dalam kalangan umat Islam.

Kita tidak perlu berbalah secara terbuka di 
dalam perkara-perkara yang boleh kita selesaikan 
dengan cara bermesyuwarah dan secara tertutup.

Kita perlu meraikan perbezaan pendapat dan 
menyelesaikan perbezaan berhemah pandangan 
tersebut secara ilmiah, serta melalui saluran yang 
betul.

Rakyat terutama umat Islam sentiasa melihat 
dan memandang tinggi kepada para ilmuan islam 
dan para alim ulama dan sentiasa mengharapkan 
sesuatu ketetapan berkaitan sesuatu hukum itu 
dapat disepakati oleh semua.

Oleh itu, adalah menjadi harapan Beta agar 
saranan dan nasihat Beta ini dijadikan panduan 
ke arah perpaduan dan kesejahteraan umat Islam 
di negara ini.

Seperkara lagi yang Beta ingin nasihatkan 
adalah berkaitan dengan penggunaan agama demi 
kepentingan politik kepartian. Umat Islam sedia 
maklum bahawa isu-isu agama sering dipolitikkan 
sejak beberapa dekad lalu, malah semakin serius 
sejak kebelakangan ini.

Akibatnya berlaku permusuhan, salah faham 
serta kekeliruan di kalangan umat Islam. Cukup-
cukuplah kita bersengketa atas sebab agama.

Telah tiba masanya umat Islam semua bersatu 
demi kekuatan umat Islam. Apabila umat Islam 
kuat dan bersatu-padu, masyarakat bukan agama 
Islam akan menghormati umat Islam.

Di samping itu pentadbiran agama Islam di 
negara ini perlulah bebas dari pengaruh politik 
kepartian dan amalan mempolitikkan setiap 
urusan agama.

Teguran Beta ini tidak dimaksudkan kepada 
mana-mana pihak malah Beta mengingatkan 
kepada semua ahli-ahli politik agar jangan 
mengambil kesempatan untuk mempolitikkan 
setiap isu yang melibatkan agama Islam sehingga 

ia menjadi modal kepada persengketaan politik 
yang tiada berkesudahan.

Isu agama adalah sesuatu yang boleh menjadi 
sensitif kepada umat Islam, oleh itu elakkanlah 
daripada tuduh-menuduh antara satu sama lain 
atas isu agama yang pada asasnya boleh kita 
selesaikan secara bersama.

Sebagai mengakhiri ucapan Beta, Beta merujuk 
kepada Peraturan 2(1) Peraturan-Peraturan MKI 
2022 yang menetapkan pengerusi MKI hendaklah 
dipilih dalam kalangan Raja Pemerintah oleh 
Duli-Duli Yang Maha Mulia Raja-Raja dan 
hendaklah memegang jawatan selama tempoh dua 
tahun dan boleh diperbaharui.

Namun demikian, Beta tidak berhasrat tempoh 
Beta menjadi Pengerusi MKI diperbaharui. 
Terpulanglah kepada Majlis Raja-Raja untuk 
memilih seorang Pengerusi baharu dalam 
kalangan Raja Pemerintah agar kesinambungan 
fungsi dan aspirasi MKI terus dapat dilaksanakan 
dengan lebih baik di bawah kepimpinan Pengerusi 
baharu.

Beta juga berharap amalan melantik menteri 
agama dalam kalangan bukan ahli politik yang 
dilaksanakan sekarang ini dapat diteruskan 
demi memastikan isu berkaitan hal ehwal agama 
Islam tidak dijadikan sebagai bahan politik 
dan tumpuan sepenuhnya dapat diberikan oleh 
menteri agama di dalam menyelesaikan pelbagai 
isu yang melibatkan umat Islam.

Beta menyarankan juga kelayakan akademik 
berasaskan ijazah pendidikan Islam perlu 
dijadikan sebagai kriteria utama di dalam 
melantik seorang menteri agama.

HARAPAN/PENUTUP

Sepanjang Beta menerajui MKI, Beta telah 
mendapat sokongan penuh dan penglibatan aktif 
semua negeri-negeri melalui wakil-wakil yang 
dilantik dan semua ahli jawatankuasa serta 
agensi-agensi pentadbiran hal ehwal Islam.

Hal ini memberi semangat luar biasa untuk 
Beta melaksanakan tanggungjawab yang telah 
diamanahkan sepanjang tempoh dua tahun ini. 
Oleh itu, Beta menzahirkan penghargaan dan 
ucapan terima kasih yang tidak terhingga atas 
komitmen semua ahli mesyuarat, serta wakil-
wakil dari semua negeri.

Tidak lupa juga, Beta mengucapkan terima 
kasih kepada Jakim selaku Sekretariat MKI 
yang telah melaksanakan tugasnya dengan 
begitu efektif sehingga membolehkan semua 
mesyuarat MKI dilaksanakan dengan sempurna.

Walaupun pada masa hadapan, Beta tidak 
lagi mempengerusikan MKI, namun Beta akan 
tetap memainkan peranan Beta sebagai Anggota 
Majlis Raja-Raja dengan menyumbangkan buah 
fikiran Beta ke arah memperkasakan peranan 
MKI.

Semangat Beta tetap membara bersama MKI 
dan segala pengalaman yang Beta perolehi 
akan tersemat kukuh dalam sanubari Beta dan 
ia memberikan suatu pengalaman yang amat 
berharga di samping kenangan manis untuk 
dikenang selama-lamanya.

Beta berdoa semoga MKI terus berada di 
persada tertinggi dalam pengurusan hal ehwal 
Islam sejajar dengan hasrat Mailis Raja-Raja 
ketika menubuhkannya.

"PERTAHAN DAN SETIA KEPADA AGAMA 
ISLAM

"BERKHIDMAT KEPADA RAKYAT DAN 
NEGARA"

Sivil berakar Islam

A
pabila disebut undang-undang sivil di 
Malaysia, apa timbul dalam fikiran 
umat Islam? Salah satunya ia mungkin 
‘tidak Islam’ berbanding undang-undang 

syariah.
Tidak kurang juga menyebutnya sistem kufur 

atau jahiliah merujuk kebercanggahannya dengan 
Islam.

Tapi benarkah sudut pandang dalam isu ini 
hanya berlegar-legar kepada pandangan hitam-
putih sebegini sahaja?

Suka atau tidak, Malaysia memiliki dua sistem 
perundangan. Prinsip common law diguna pakai di 
mahkamah sivil dalam hampir semua bidang kuasa, 
manakala prinsip perundangan syariah diguna 
pakai di mahkamah syariah sahaja.

Anggapan sesetengah pihak, Islam bertembung 
dengan pengalaman, pemikiran, nilai dan undang-
undang tidak bersumberkan rujukan Islam.

Mereka menyangka Islam hanya mahu meruntuh 
semua perkara termasuk amalan perundangan, 
nilai akhlak dan adat sesebuah masyarakat dan 
tamadun.

Hakikatnya, sangkaan ini bertentangan dengan 
pendekatan Islam dalam pensyariatannya. Islam 
menolak pemikiran hitam-putih begitu.

Kata Imam Abu Ishaq al-Shatibi dalam al-
Muwafaqat:

“Syariah memperakui sebahagian hukum 
yang telah diamalkan pada zaman jahiliah seperti 
diat, qasamah [sumpah bagi kes pembunuhan], 
berhimpun pada hari ‘arubah -iaitu jumaat- untuk 
mendengar pengajaran dan peringatan, pinjaman, 
kiswah Kaabah dan sebagainya yang dipandang 
terpuji oleh golongan jahiliah serta dianggap sebagai 
antara adat yang baik dan akhlak mulia yang 
diterima oleh akal. Bilangannya cukup banyak.”

Dalam bidang muamalat, syariah meneruskan 
banyak akad dilakukan manusia demi 
kemaslahatan.

Contohnya jual beli, sewa, gadaian, pinjaman 
dan mudarabah. Dalam masa sama, syariah turut 
membatalkan urusan lain seperti riba, perjudian 
dan pelbagai jenis jual beli yang ada unsur penipuan 
dan kezaliman.

Dalam bidang perkahwinan dan perceraian 
juga begitu. Islam menerima perkahwinan yang 
berlangsung hingga sekarang.

Dalam masa sama, Islam menolak perkahwinan 
dan perceraian yang menindas dan rosak yang 
diamalkan masyarakat jahiliah.

Dalam undang-undang jenayah, Islam menerima 
qisas, tapi menolak amalan menyeksa pembunuh 
dan balas dendam keluarga si mati terhadap pihak 

undang sivil.
Tambahan pula, terdapat satu kaedah fiqh penting 

yang disebutkan oleh Imam al-‘Izz dalam al-Qawa’id 
al-Kubra iaitu:

“Kemaslahatan keduniaan diketahui menerusi 
pengalaman dan adat kebiasaan.”

Maksudnya, manusia boleh membuat keputusan 
tentang baik buruk dalam kehidupan keduniaan 
mereka berdasarkan pengalaman dan kebiasaan 
yang dilalui dalam kehidupan.

Kalau demikian, maka lebih utama kita terima 
kemaslahatan keduniaan yang diperoleh menerusi 
kajian ilmiah dan perbincangan kolektif oleh pakar-
pakar.

Contohnya menerima undang-undang yang 
digubal oleh pakar bidang perundangan dan pelbagai 
bidang lain demi kemaslahatan individu dan 
masyarakat.

Mungkin ada sebahagiannya yang bermasalah 
dengan beberapa prinsip perundangan Islam.

Contohnya dalam kes yang telah ditetapkan secara 
spesifik hukumannya seperti zina dan qazaf. Tapi hal 
ini tidak menjadikan keseluruhan undang-undang 
ini tertolak atau tidak Islam.

Prinsip-prinsip perundangan syariah juga bersifat 
sejagat, justeru kita boleh lihat persamaannya 
dengan prinsip perundangan sivil.

Contohnya prinsip ketertinggian perlembagaan, 
kesamarataan di sisi undang-undang dan tidak 
bersalah sehingga dibuktikan bersalah.

Hal ini tidak menghairankan kerana banyak 
kajian menunjukkan bahawa asal-usul common law 
itu sendiri daripada perundangan Islam.

Antaranya kajian berjudul The Islamic Origins 
of The Common Law oleh John A Makdisi. Beliau 
mengemukakan pelbagai bukti bagi menyokong 
hujahnya itu.

Kesimpulan ini juga menyokong idea harmonisasi 
antara perundangan syariah dan sivil yang 
dibahaskan sejak beberapa dekad oleh pakar dan 
pengkaji perundangan di Malaysia.

Dalam masa sama, idea ini menempelak 
sesetengah agamawan yang menganggap undang-
undang sivil dan syariah sepenuhnya bertembung 
atas dakwaan kononnya ia peraturan kufur.

yang tidak terlibat dengan jenayah bunuh.
Disebabkan itu, menurut Imam Muhammad 

al-Tahir Ibn ‘Ashur dalam karyanya berjudul 
Maqasid al-Shari’ah al-Islamiyyah, terdapat dua 
prinsip penting syariah.

Pertama ialah taghyir (mengubah kerosakan dan 
keburukan dalam kalangan manusia). Kedua ialah 
taqrir (mengekalkan perkara baik dan bermanfaat 
kepada manusia).

Ibn ‘Ashur menambah pengamalan konsep itu 
bukan hanya untuk masyarakat Arab jahiliah.

Tetapi juga kepada manusia keseluruhannya, 
sama ada mereka dalam kalangan Arab ataupun 
bukan.

Syariat nabi

Sebabnya setiap masyarakat manusia pasti 
mempunyai sisi-sisi kebaikan yang terhasil 
daripada tinggalan syariat nabi-nabi terdahulu, 
akal yang sihat, undang-undang yang baik dan juga 
fitrah yang baik.

Malah Ibn ‘Ashur jelas menyebut sudut baik 
boleh terdapat dalam undang-undang masyarakat 
Mesir Purba, Yunani dan Rom.

Walhal semua itu tidak digubal menurut hujah-
hujah syarak. Maksudnya, kemanusiaan itu luas, 
justeru sudut positifnya hendaklah diterima.

Kaedah ini turut terpakai dalam isu undang-
undang sivil.

Segala peraturan yang menjaga kemaslahatan 
individu dan masyarakat hendaklah diterima 
dan tidak terus ditolak apatah lagi dilihat sebagai 
pertembungan.

Contohnya peraturan berkaitan jalan raya, 
alam sekitar, perniagaan, pendidikan dan lain-lain 
termasuklah yang melibatkan jenayah terutama 
yang tidak bertentangan dengan hukuman 
muktamad oleh al-Quran dan al-Sunnah.

Berdasarkan hujah-hujah diberi, maka boleh 
disimpulkan kebanyakan undang-undang sivil 
dalam negara kita juga sejajar dengan nilai Islam.

Alasannya ia digubal untuk menjaga 
kemaslahatan individu dan masyarakat mengikut 
hukum Islam meski dalam kerangka undang-

MARWAN BUKHARI A HAMID 
ialah penulis dan penterjemah. 

Lulusan Universiti Yarmouk, 
Jordan dan Universiti 
Sains Islam Malaysia

undang sivil.yang tidak terlibat dengan jenayah bunuh.

cara betul, masuk bulan ketujuh baru nampak 
hasil,” katanya.

60 tan sebulan

Kamarul Iqbal bekerjasama dengan pertubuhan 
peladang kawasan melalui penyewaan tanah 
untuk menambah ladang tembikai wangi. 
Menjelang 2018, beliau ada tujuh ladang 
berkeluasan 34 ekar yang mengeluarkan 60 tan 
hasil sebulan.

Ia termasuk yang bermutu tinggi jenis Golden 
Melon, Royal Melon Selangor dan 20 pokok jenis 
Japanese Arus Melon yang mencecah RM280 
sebiji mengikut gred.

Turut dihasilkan, produk hiliran berasas 
tembikai wangi dan pembukaan kafe bermodal 
RM1.8 juta dengan seorang rakan kongsi.

Produk itu antaranya ais krim, kopi, teh, teh 
susu boba dan losyen yang dipasarkan di kafe 
di Cheras sebelum berkembang kepada lapan 

cawangan termasuk di Jalan Petaling 
dan Sri Petaling di Kuala Lumpur, 

Sabah, Melaka serta Kemboja pada 2019.
Kamarul Iqbal diuji lagi apabila wabak 

Covid-19 melanda setahun kemudian. 
Hampir semua sektor ekonomi ditutup. 

Kerugiannya jauh lebih besar. Beliau terpaksa 
menanggung kos operasi termasuk sewa dan 
gaji kakitangan tanpa sebarang hasil.

“Bila Covid-19 datang, saya bertahan selama 
dua tahun tetapi akhirnya tutup. Ini jadi punca 
saya masuk IJN hingga 14 hari, kena serangan 
jantung,” katanya.

Namun, dugaan belum berakhir. Ketika fasa 
pemulihan pandemik, banjir besar melanda 
Selangor pada hujung 2021. Empat ladang milik 
Kamarul Iqbal musnah. Kerugian dianggar 
RM400,000 tidak termasuk infrastruktur yang 
rosak.

Mujur beliau menerima Dana Kecemasan 
PKS 2.0 sebanyak RM200,000 daripada Malaysian 
Industrial Development Finance Bhd (MIDF). 
Menyusun semula operasi, Kamarul Iqbal 
mengecilkan operasi kepada tiga ladang.

Perlahan-lahan bangkit, kini Kamarul Iqbal 
ada lima ladang berkeluasan 26 ekar dengan 
100,000 pokok.

Melalui insentif Perbadanan Kemajuan 
Pertanian Selangor dan Jabatan Pertanian 
Selangor, beliau menubuhkan Koperasi Melon 
Selangor untuk memasarkan produknya.

Oleh NAZLI IBRAHIM
Foto FIKRI YUSOF

I
kon Agro Selangor 2022 Kamarul Iqbal 
Ismail meniti jalan berliku sebelum 
meraih anugerah itu yang disampai EXCO 
Pertanian Ir Izham Hashim pada 30 Oktober 

tahun lalu.
Bapa tiga anak itu tiga kali rugi jutaan ringgit 

gara-gara lambakan cili, akibat Covid-19 dan 
banjir besar 2021. Duit simpanannya habis. 
Dua rumah dan tiga kereta miliknya terpaksa 
dijual. 

Anak muda berusia 35 tahun itu juga 
dimasukkan ke Institut Jantung Negara 
(IJN) selama 14 hari.

Kamarul Iqbal mula mengusaha cili 
secara sambilan pada 2012 atas tanah 
seluas 1.5 ekar di Kampung Bandar, 
Kuala Langat yang disewa daripada ibu 
saudaranya.

 “Asal minat bila tengok ladang 
kawan. Masa itu fertigasi baharu lagi 
di Malaysia,” kata lepasan sarjana muda 
kejuruteraan eletrik universiti di Adelaide, 
Australia kepada Selangorkini pada 4 
Disember 2023.

Selepas enam tahun bekerja sebagai jurutera, 
beliau menceburi pertanian sepenuh masa dan 
menanam 6,000 pokok cili dalam beg poli.

Ia menghasilkan 10 hingga 12 tan cili dengan 
nilai jualan kira-kira RM72,000 setiap kali musim 
menuai. Dalam tempoh setahun, dua kali tuai.

Hasil lumayan meyakinkan anak jati Banting, 
Kuala Langat itu untuk membuka ladang cili 20 
ekar di Tanah Tinggi Lojing, Kelantan bersama 
enam rakan kongsi.

Namun, harganya jatuh mendadak akibat 
lambakan cili Vietnam dalam pasaran sekali 
gus mereka tidak berupaya menampung kos 
mengangkut hasil ladang dari pedalaman. 
Bertan-tan cili terpaksa dilupus. Setiap rakan 
kongsinya kerugian antara RM200,000 hingga 
RM300,000.

Kegagalan itu mendorong Kamarul Iqbal 
ke ladang asal di Kampung Bandar. Beliau 
mendapati pasaran tembikai wangi (rock melon) 
stabil antara 2008 hingga 2014.

“Pada 2014, saya baiki ladang lama, bawa 
masuk 7,000 pokok. Mula-mula tidak jadi sebab 
silap baja, kaedah tidak betul dan belum kenal 
jenis serangan musuh.

“Anggaran kerugian masa percubaan antara 
RM20,000 hingga RM30,000 tetapi apabila dapat 

Bertimpa diuji 
musibah

Bertimpa diuji
musibah

Bapa tiga anak itu tiga kali 
rugi jutaan ringgit gara-gara 

lambakan cili, akibat Covid-19 
dan banjir besar 2021. Duit 

simpanannya habis. Dua 
rumah dan tiga kereta miliknya 

terpaksa dijual 

SHAH ALAM - Keputusan berkaitan 
sistem struktur baharu gaji penjawat 
awam dijangka diumum dalam pemben-
tangan Belanjawan 2025, menurut Jabatan 
Perkhidmatan Awam (JPA).

Dalam kenyataan pada 14 Februari, 
cadangan penambahbaikan itu dimuk-
tamad dalam mesyuarat jemaah menteri 
selewat-lewatnya awal suku kedua tahun 
ini untuk kelulusan, lapor Bernama.

Mengikut JPA, penjawat awam 
boleh membuat cadangan penambah-
baikan sistem saraan melalui pautan se-
makansaraan.jpa.gov.my yang dilancarkan 
Ogos tahun lalu sebelum 1 Mac.

Perdana Menteri Datuk Seri Anwar 
Ibrahim mempengerusikan Mesyuarat 
Jawatankuasa Induk Kajian Sistem Saraan 
Perkhidmatan Awam pada 13 Februari 
bagi menambah baik pendapatan pen-
jawat awam.

Umum gaji baharu 
dalam belanjawan

SHAH ALAM - Pengurusan mana-mana 
organisasi yang membuat kutipan derma 
di negara ini perlu dijalankan secara telus 
bagi memastikan sumbangan orang ramai 
sampai kepada golongan sasar.

Perdana Menteri Datuk Seri Anwar 
Ibrahim menegaskan penekanan kepada 
tatakelola penting bagi mengelak pungu- 
tan tersebut tidak disalah guna pihak tidak 
bertanggungjawab, lapor Bernama.

“Sebab itu, kita cadangkan semua der-
ma-derma ini ikut saluran dan kita minta 
supaya diteliti jumlahnya dan apa dibeli 
dan berapa banyak diserah, perlu ada 
ketelusan.

“Kena teliti, kerana kita kutip derma, 
(contohnya) buat sekolah maahad tahfiz, 
kena ada peraturan, kalau tidak, dia kutip 
itu kemudian baiki rumah,” katanya pada 
18 Februari.

Elak salah guna 
kutipan derma

SHAH ALAM - Usaha membasmi ke- 
miskinan tegar di Kuala Lumpur, Melaka 
dan Negeri Sembilan mencapai status 
100 peratus, kata Perdana Menteri Da-
tuk Seri Anwar Ibrahim.

Beliau menegaskan usaha sedemiki-
an tidak hanya membabitkan kaum 
Melayu sebaliknya merangkumi mas-
yarakat India dan Cina, lapor Bernama.

“Di Kuala Lumpur, walau majoriti- 
nya Melayu tetapi nisbah (kaum) India 
tinggi dan setiap keluarga India di Kuala 
Lumpur kita bantu untuk lepaskan dari-
pada garis kemiskinan tegar. 

“Bagi saya, setiap orang (yang) mis-
kin tegar tidak kira (kaum) Cina, Melayu 
(atau) India, kita selesaikan dan di Kuala 

Lumpur, Melaka serta Negeri Sembilan," 
katanya pada 15 Februari.

Beliau berucap dalam majlis sambu-
tan Tahun Baharu Cina anjuran Gabu- 
ngan Dewan Perniagaan dan Perindus-
trian Cina Malaysia di ibu negara.

Sejak mengambil alih tampuk pen-
tadbiran, Kerajaan Perpaduan meletak-
kan usaha basmi kemiskinan tegar se-
bagai agenda utama dengan mengerah 
pelbagai kementerian dan agensi.

Dalam Persidangan Antarabangsa 
Zakat Pulau Pinang 2024 di Universiti 
Sains Malaysia pada 16 Februari, Anwar 
mengingatkan institusi zakat supaya 
memainkan peranan membanteras ke-
miskinan.

Beliau menegaskan zakat tidak ha-
rus dilihat sebagai institusi bagi men-
jana pendapatan negara semata-mata 
sebaliknya memikul tanggungjawab 
mengatasi kemiskinan tegar di negara 
ini.

“Walaupun ia bidang kuasa negeri, 
saya tidak boleh menerima kenyataan 
negeri yang boleh mengumpul dana 
zakat yang besar tetapi masih ada 
kelompok miskin tegar," katanya.

Anwar juga meminta pengurusan 
zakat memastikan amalan tatakelola 
baik termasuk kutipan dibelanja secara 
berhemah demi menyelesaikan isu ke-
miskinan khususnya melibatkan umat 
Islam.

PM gesa institusi zakat main peranan

Tiga negeri bebas 
miskin tegar

SHAH ALAM - Sepuluh kawasan di seluruh 
negara mencatat suhu panas tahap berja-
ga-jaga pada 17 Februari, kata Jabatan Me-
teorologi Malaysia (MetMalaysia).

Menurut kenyataan, tahap tersebut 
merujuk suhu maksimum harian antara 
35 hingga 37 darjah Celsius sekurang-ku- 
rangnya tiga hari berturut-turut, lapor Ber-
nama.

Lokasi itu ialah Pulau Langkawi, Kota 
Setar, Yan, Pendang, Pokok Sena, Sik, Ba-
ling di Kedah, Seberang Perai Utara di Pu-
lau Pinang dan Kuala Kangsar, Perak dan 
Beaufort di Sabah.

Antara Februari hingga Mei, litupan 
awan dan taburan hujan lazimnya kurang 
di kebanyakan tempat terutama di utara 
semenanjung yang menyebabkan cuaca 
lebih panas dan kering.

10 lokasi suhu 35 
darjah Celsius

SHAH ALAM - Kerajaan teguh mem-
pertahan kedudukan dan prinsip Per-
lembagaan Persekutuan termasuk 
kedudukan istimewa orang Melayu dan 
Bumiputera yang termaktub dalam Per-
kara 153.

Menegaskan hal itu dalam Persida- 
ngan Antarabangsa Ekonomi dan Ke-
wangan Islam ke-15, Perdana Menteri 
Datuk Seri Anwar Ibrahim berkata ia 
menjadi pegangan kerajaan selama ini.

“Kita tetap pertahankan kedudukan 
Perlembagaan termasuk (Perkara) 153,” 

katanya pada 20 Februari mengulas 
cadangan supaya menilai semula ke- 
istimewaan Bumiputera.

Perkara 153 ialah peruntukan me- 
ngenai jaminan kedudukan istimewa 
orang Melayu dan anak-anak negeri 
iaitu pribumi Sabah dan Sarawak selain 
kepentingan kaum lain berwarganega-
ra Malaysia.

Ahli Parlimen Pasir Gudang Hassan 
Abdul Karim mempersoal perkara itu 
berikutan dasar berkenaan didakwa- 
nya dirampas dan dimanipulasi se-

kelompok elit bumiputera.
Anwar dalam laman X pada 14 

Februari menegaskan kerajaan mahu 
memperkukuh agenda bumiputera 
yang memberi manfaat kepada pel-
bagai lapisan rakyat, bukan kumpulan 
tertentu sahaja.

Menjelaskan ia perlu melangkaui 
pandangan kononnya untuk kepen- 
tingan bumiputera sahaja, beliau mahu 
Kongres Ekonomi Bumiputera 2024 
menjadi penggerak kepada pendeka- 
tan baharu.

Teguh pertahan hak orang Melayu

BERMUTU… Perdana Menteri Datuk Seri Anwar Ibrahim meninjau harga jualan keperluan harian ketika Program  
Jualan Termurah Madani di Bukit Mertajam, Pulau Pinang pada 16 Februari. Foto Facebook Anwar Ibrahim

SHAH ALAM - Arkib Negara Malaysia 
bekerjasama dengan beberapa arkib di 
Britain, Belanda, Portugal dan negara lain 
bagi mendapatkan pelbagai bahan berkai-
tan Malaysia di luar negara.

Namun, Ketua Pengarahnya Datuk Ja- 
afar Sidek Abdul Rahman berkata bahan 
dianggar jutaan ringgit tersebut hanya di-
peroleh secara digital berikutan dokumen 
asal hak milik negara itu.

Beliau menjelaskan arkib negara berke-
naan tidak memberi salinan asal ekoran 
bahan tersebut khazanah mereka tetapi 
bersetuju bekerjasama hasil perbincangan, 
lapor Bernama.

“Kita akan dapatkan salinan yang didi- 
gital oleh negara itu melibatkan kos ang-
garan mencecah jutaan ringgit meman-
dangkan sebahagian bahan arkib mereka 
sudah dikomersial,” katanya.

Peroleh bahan arkib 
di luar negara

SHAH ALAM - Nilai kerugian akibat kes 
jenayah komersial di seluruh negara 
meningkat 207.6 peratus setakat 11 Febru-
ari tahun ini berbanding RM181 juta dalam 
tempoh sama tahun lalu.

Pengarah Jabatan Siasatan Jenayah 
Komersial Bukit Aman Datuk Seri Ramli 
Mohamed Yoosuf berkata bilangan kes 
bertambah 34.3 peratus iaitu 4,741 ber-
banding 3,530 pada tahun lalu.

Beliau menambah 2,065 kes dibawa un-
tuk pertuduhan mahkamah, meliputi 49 
peratus daripada keseluruhan kertas sia-
satan antara 1 Januari hingga 11 Februari 
2024, lapor Bernama.

Mengajak masyarakat memainkan per-
anan dalam mencegah jenayah itu, Ramli 
menjelaskan jumlah itu lebih tinggi ber-
banding tempoh sama tahun lepas iaitu 
1,736 kes yang diheret ke mahkamah.

Kerugian jenayah 
RM181 juta

SHAH ALAM - Sekurang-kurangnya 
50 taman rekreasi awam dibina setiap 
tahun di seluruh negara, kata Menteri 
Pembangunan dan Kerajaan Tempa-
tan Nga Kor Ming.

Menjelaskan dana RM500,000 dise-
diakan untuk membangunkan kemu-
dahan itu, beliau berkata ia bertujuan 
mewujudkan persekitaran hijau yang 

selesa dan selamat kepada penduduk 
setempat.

“Bila ada taman untuk mereka be-
riadah, maka memang ia membawa 
faedah,” katanya dalam satu program 
di Ipoh, Perak pada 14 Februari.

Beliau juga menjelaskan kemente-
rian memperuntuk RM10 juta untuk 
membina 22 taman rekreasi awam di 

Perak yang kerja pembinaannya di-
jadual siap sepenuhnya pada tahun 
ini.

Katanya, kerajaan juga mengga- 
lakkan masyarakat setempat meng- 
hulur sumbangan termasuk benih 
pokok yang kemudian dinamakan 
atas nama keluarga mereka sebagai 
penghargaan.

Sasar bina 50 taman riadah awam

SHAH ALAM -  Pengendali platform 
penjualan e-dagang atau dalam talian 
bertanggungjawab untuk membanteras 
penjualan peranti perubatan tidak ber-
daftar, kata timbalan menteri kesihatan.

Datuk Lukanisman Awang Sauni ber-
kata setiap peranti perubatan perlu 
berdaftar dengan Pihak Berkuasa Per-
anti Perubatan (MDA) bagi memastikan 
aspek mutu dan keselamatan peranti 
tersebut.

“Perlu ada mekanisme bagaimana 
untuk mengeluarkan semua hantaran 
berkaitan peranti perubatan tidak ber-
daftar daripada platform mereka,” ka-
tanya di Kuching pada 14 Februari.

Menjelaskan peranti tidak berdaftar 
tidak boleh diiklan, Lukanisman berka-
ta kementerian akan meneliti keperluan 
untuk memperkukuh undang-undang 
bagi menangani penjualan sedemikian. 

Elak jual peranti 
tidak berdaftar

SHAH ALAM - Institut Keselamatan 
dan Kesihatan Pekerjaan Negara (Niosh) 
memperuntuk RM12 juta bagi melatih 
10,000 pekerja dalam program 
Pertolongan Cemas Kesihatan 
Mental Pekerjaan.

Menteri Sumber Manu-
sia Steven Sim berkata pro-
gram tersebut bertujuan 
melatih individu memberi 
pertolongan awal kepada 
rakan sekerja yang berdepan 
isu kesihatan mental.

Beliau menambah latihan julung 
kali dengan sokongan Pusat Kecemer-
langan Kesihatan Mental Negara itu 

antara usaha bagi meningkatkan per-
lindungan keselamatan pekerja, lapor 
Bernama.

"Saya percaya apabila kita wu-
judkan satu ekosistem peker-

jaan yang kawal kesihatan 
mental pekerja, maka pro-
duktiviti juga bertambah 
positif," katanya pada 19 
Februari.

Beliau ditemui ketika 
merasmikan Persidangan 

dan Pameran Keselamatan dan 
Kesihatan Pekerjaan dan Persidangan 
Saintifik Keselamatan dan Kesihatan 
Pekerjaan di ibu negara.

Steven Sim menjelaskan program 
yang diadakan tahun ini memberi 
kesedaran kepada masyarakat me- 
ngenai isu kesihatan mental sekali gus 
mewujudkan persekitaran kerja sihat.

“Saya harap selain penjawat awam, 
sektor swasta dan perusahaan mikro, 
kecil dan sederhana merebut peluang 
latihan percuma ini untuk mewujud-
kan persekitaran kerja sihat," katanya.

Niosh sebelum ini memperkenal 
beberapa inisiatif termasuk Program 
Bantuan Pekerja bagi menangani 
isu kesihatan mental pekerja pada 
peringkat awal tidak mengganggu 
prestasi kerja.

Latih tangani isu kesihatan mental

SHAH ALAM - Kementerian Kemajuan 
Desa dan Wilayah memperuntuk ham-
pir RM29 juta bagi menjayakan kerja 
menaik taraf premis taman bimbingan 
kanak-kanak (Tabika) daif tahun ini.

Ketua Pengarah Jabatan Kemajuan 
Masyarakat (Kemas) Datuk Ahmad Ka-
mal Idris Mohd Nawawi berkata ang-
ka itu meningkat tiga kali ganda ber-
banding RM9.5 juta pada 2023, lapor 
Bernama.

Beliau menjelaskan peruntukan 
tersebut telah diserah kepada pejabat 

Kemas negeri untuk yang menyediakan 
senarai keperluan bagi memastikan da-
lam prasarana pendidikan awal selesa.

“Kerja naik taraf dibuat secara ber-
peringkat,” katanya ketika ditemui sele-
pas majlis penghargaan kakitangan 
Kemas Gua Musang di sini pada 20 
Februari.

Ahmad Kamal Idris berkata 4,147 
tabika mengadakan program pra- 
tahfiz dengan kerjasama Yayasan Pa-
hang yang menyediakan latihan me- 
ngajar dan kaedah hafazan kepada ju-

rulatih tabika.
Program terbabit katanya merupa-

kan kerjasama KEMAS dengan Yayasan 
Pahang yang bertindak menyediakan 
latihan mengajar serta kaedah dan 
teknik hafazan kepada jurulatih uta-
ma tabika.

“Untuk peringkat awal, kita mem-
fokus tabika yang ada guru dan mu-
rid yang majoritinya beragama Islam. 
Menjelang April, kita laksanakan pro-
gram pratahfiz di tabika-tabika ini,” 
katanya.

Dana baiki tabika tiga kali ganda

SHAH ALAM - Pertumbuhan Keluaran 
Dalam Negara Kasar (KDNK) antara em-
pat peratus dan lima peratus dijangka di-
capai pada tahun ini, kata Perdana Men-
teri Datuk Seri Anwar Ibrahim.

Beliau yang juga menteri kewangan 
menjelaskan pertumbuhan lebih kukuh 
itu ekoran asas dan pembaharuan yang 
digariskan dalam kerangka Ekonomi 
Madani dan Belanjawan 2024, lapor Ber-
nama.

“Kita tekad untuk terus mengecilkan 
defisit fiskal kepada 4.3 peratus tahun ini," 
katanya dalam kenyataan pada 16 Feb- 

ruari. Tahun lalu, kadarnya lima berban- 
ding 5.6 peratus pada 2022.

Ekonomi Madani menekankan usaha 
mengislah ekonomi dengan tumpuan 
kepada bidang pertumbuhan berdaya 
tahan. Belanjawan 2024 fokus kepada 
pengurusan fiskal dan penyasaran se- 
mula subsidi.

Menurut Kementerian Kewangan pula, 
situasi ekonomi kembali normal dengan 
pertumbuhan KDNK 3.7 peratus pada 
2023, sedikit rendah berbanding unjuran 
empat peratus dalam Belanjawan 2024.

Ekonomi tumbuh tiga peratus pada 

suku keempat 2023, disokong permin- 
taan domestik berdaya tahan 5.2 peratus 
pada suku tahun tersebut berbanding 
suku ketiga 2023 iaitu 4.8 peratus.

Inflasi menyederhana kepada 1.6 
peratus berbanding dua peratus pada 
suku ketiga 2023, hasil keberkesanan 
strategi penyelarasan subsidi yang tidak 
menyebabkan kejutan kepada ekonomi.

Kadar itu lebih rendah berbanding 
negara maju atau serantau seperti Korea 
Selatan (3.2 peratus), Amerika Syarikat 
(3.4 peratus), Filipina (3.9 peratus) dan 
Indonesia (2.6 peratus).

Jangka KDNK empat hingga lima peratus 

Ekonomi tumbuh 
lebih kukuh 2024

KOTA

KLANG - Lebih 5,000 pengunjung meme- 
riahkan Karnival Bandaraya Diraja Klang di 
Kompleks Sukan Pandamaran di sini pada 
17 Februari.

Karnival tiga hari sejak 16 Februari itu 
dirasmikan EXCO Kerajaan Tempatan Dato’ 
Ng Suee Lim diiringi Datuk Bandar Datin 
Paduka Noraini Roslan.

“Dengan adanya karnival ini diharap 
dapat mengekalkan nilai perpaduan dan 
kesejahteraan dalam kalangan komuniti 
Klang,” kata Noraini.

5,000 meriahi 
karnival Klang

SHAH ALAM - Majlis Perbandaran Ampang 
Jaya (MPAJ) membuka kaunter pandu lalu 
pada aras 1 bangunan ibu pejabatnya bagi 
memudahkan orang ramai membayar cu-
kai taksiran.

Menurut pihak berkuasa tempatan itu, 
kaunter berkenaan dibuka antara Isnin 
hingga Jumaat dari 9 pagi hingga 4 petang.

“Jom Bayar Cukai Taksiran MPAJ. Ber-
sama kita tunaikan tanggungjawab kita. 
Kerjasama Anda, Kejayaan Kita Bersama,” 
menurut kenyataan di Facebook pada 14 
Februari.

Sebarang pertanyaan hubungi 03-4285 
7004 /7282/7122/7043 atau e-mel pelang-
gan.hasil@mpaj.gov.my

Kaunter pandu lalu 
mudahkan bayaran

SHAH ALAM - Pemilik premis kitar semula 
dan barangan lusuh dihadapkan ke Mahka-
mah Telok Datuk, Kuala Langat atas kesala-
han menjalankan perniagaan tanpa lesen 
pada 14 Februari.

Menurut Majlis Perbandaran Kuala La-
ngat (MPKL) di Facebook, lelaki berumur 
lewat 20-an didakwa bawah Undang-Un-
dang Kecil (UUK) 3 UUK Pelesenan Tred dan 
Perindustrian (MDKL) 2007.

Majistret Khairul Farhi Yusob menjatuhi 
hukuman denda RM1,000 terhadap lelaki 
berkenaan yang sebelumnya dikenakan 
waran tangkap mahkamah pada 17 Januari 
berdasarkan pengakuan bersalahnya.

Dakwa pemilik 
premis tanpa lesenOleh SITI ROHAIZAH ZAINAL

KLANG - Inisiatif mewujudkan Lem-
bah Klang Raya mencakupi empat 
pihak berkuasa tempatan (PBT) Peta- 
ling Jaya, Subang Jaya, Shah Alam dan 
Klang dapat memastikan pentadbiran 
lebih cekap.

EXCO kerajaan tempatan berkata 
rancangan menyediakan simulasi digi-
tal seperti pengurusan trafik, bencana, 
proses serta reka bentuk pembangunan 
lokasi berteras pengurusan mampan.

Dato’ Ng Suee Lim menjelaskan 
pembentukannya menjadikan lokaliti 
pentadbiran mesra warga emas, orang 

kurang upaya, mesra kanak-kanak dan 
bandar neutral karbon pertama di Ma-
laysia.

“Kita boleh lihat perubahan baik segi 
landskap pembangunan Klang yang 
melalui era pembangunan bermula era 
tradisional, moden, globalisasi dan kini 
merintis ke pendigitalan," katanya.

Beliau merasmikan Karnival Banda-
raya Diraja Klang di Kompleks Sukan 
Pandamaran di sini pada 17 Februari 
sempena pengisytiharan Klang sebagai 
Majlis Bandaraya Diraja Klang (MBDK).

Suee Lim juga menyingkap peranan 
Klang sebagai pusat pentadbiran ne-
geri antara 1875 hingga 1903 seterus- 
nya daerah itu menjalani proses perban-

daran dan pembangunan yang pesat.
Datuk Bandar Klang Datin Paduka 

Noraini Roslan pula menjelaskan MBDK 
mahu menyusun rancangan pemba- 
ngunan bandar dengan memberi wa-
jah baharu kepada bandar-bandar uta-
ma di Klang.

“Perancangan semula melibatkan 
bandar Klang, Pelabuhan Klang, pu-
sat pertumbuhan Meru dan Kapar di 
samping pembangunan baru yang ter-
ancang.

“Dengan pelan dan perancangan 
yang dirangka dan jaringan kerjasama 
semua pihak tanpa mengira perbezaan 
kaum, agama dan latar belakang sosial, 
ia dapat dijayakan,” katanya lagi.

Gabung empat PBT utama

Urus tadbir cekap, 
mesra rakyat

KUALA LUMPUR - Kerajaan Negeri menyasar untuk 
memasang 2,000 kamera litar tertutup (CCTV) pintar 
sekitar kawasan pentadbiran menjelang 2026.

EXCO pembudayaan sains berkata RM25 juta 
diperuntuk bagi pemasangan CCTV teknologi ‘ana-
lytics’ yang menyediakan sistem pengawasan meng-
gunakan teknologi imej digital.

“Kelebihan CCTV boleh buat pemantauan berkai-
tan aspek keselamatan, pencemaran dan kesihatan 
awam dengan kelajuan tinggi melalui liputan rang-
kaian 5G.

“Pemantauan dapat dibuat secara automatik tan-
pa melibatkan penguat kuasa untuk buat peman-
tuan di depan skrin sepenuh masa,” kata Dr Fahmi 

Ngah selepas melawat Digital Nasional Berhad 
(DNB) di The Exchange 106 di sini pada 19 Februari.

Menurutnya, 414 CCTV teknologi berkenaan di-
pasang sekitar negeri yang dilaksanakan Unit Peran-
cang Ekonomi Negeri (UPEN).

“Lawatan ke DNB bersama pihak agensi Kerajaan 
Negeri dan Suruhanjaya Komunikasi Multimedia 
Malaysia (MCMC) Selangor untuk melihat penggu-
naan teknologi 5G dan rujukan pemasangan alatan 
secara menyeluruh.

“Pemasangan alatan CCTV ini juga memenuhi 
hasrat negeri meraih capaian penuh liputan 5G 
menjelang 2025, untuk tingkatkan kualiti perkhid-
matan kerajaan dan kehidupan rakyat,” katanya.

Pasang 2,000 CCTV pintar

PELIHARA… Kakitangan Jabatan Penilaian dan Pengurusan Harta Majlis Daerah Sabak Bernam melepaskan tukun 
dan unjam bagi memulihara ekosistem marin berhampiran Kelong Paradise Sabak Bernam pada 19 Februari. Foto 
Facebook Kelong Paradise Sabak Bernam

PENGURUSAN AIR SELANGOR SDN BHD  
(201401006213)

KENYATAAN TENDER
Bil. NO. TENDER KETERANGAN

1. PN0000017312 SUPPLY, DELIVERY, INSTALLATION, 
TESTING AND COMMISSIONING OF VIDEO 
WALL SYSTEM AND MEETING ROOM 
ACCESSORIES FOR AIR SELANGOR’S 
INTELLIGENT COMMAND CENTRE (ICC)

KENYATAAN PRA-KELAYAKAN
KETERANGAN

PRE-QUALIFICATION OF PANEL CONTRACTORS FOR IMPLEMENTATION OF 
AUTO SCADA SYSTEM WORKS AT AIR SELANGOR’S PUMP HOUSES AND 
RESERVOIRS.

1.

Bil.

Untuk butiran lanjut dan penyertaan tender/pra-kelayakan di atas, sila layari laman 
web kami di https://www.airselangor.com/vendor/tender-lists or https://tender.
airselangor.com.

®

SHAH ALAM - Majlis Agama lslam Se-
langor (Mais) menjunjung titah Duli 
Yang Maha Mulia (DYMM) Sultan Se-
langor Sultan Sharafuddin Idris Shah 
Alhaj yang meminta semua pihak 
menghormati keputusan mahkamah 
persekutuan.

Pengerusinya Tan Sri Abdul Aziz 
Mohd Yusof berkata pihaknya mem-
beri pandangan bagi memudahkan 
Jawatan Kuasa Mengkaji Isu Berkaitan 
Kompetensi Dewan Undangan Negeri 
menganalisis peruntukan undang-un-
dang sedia ada.

“Mais komited untuk bersama-sama 
membantu jawatankuasa itu dalam 

memberi sumbang saran dan idea un-
tuk memudahkan jawatankuasa meng- 
analisa dan mencadangkan kaedah 
terbaik bagi memperluas kompetensi 
Badan Perundangan Negeri.

“Selain menggubal undang-undang 
jenayah syariah dalam kerangka yang 
ditetapkan oleh Perlembagaan Perse-
kutuan sebagaimana hasrat DYMM 
Sultan Selangor,” katanya dalam ke- 
nyataan pada 16 Februari.

Pada 15 Februari, Sultan Sharafud-
din yang mempengerusikan MKI ke-71 
bertitah usaha mencari jalan menga-
tasi isu itu dengan mengkaji kaedah 
memperluas kompetensi Badan Pe-

rundangan Negeri untuk menggubal 
undang-undang jenayah syariah da-
lam kerangka yang ditetapkan Perlem-
bagaan Persekutuan.

Abdul Aziz juga menyambut baik 
hasrat Sultan Selangor untuk mem-
perkukuh pendidikan lslam khususnya 
kepentingan penguasaan bahasa Arab 
dalam kalangan pelajar tahfiz agar me-
mahami makna sebenar ayat al-Quran.

Menurutnya, Mais menubuhkan 
Jawatankuasa Pendidikan lslam dan 
Tahfiz Selangor bagi memastikan 
pelaksanaan program pendidikan 
lslam di negeri ini dilaksana dengan 
berkesan.

Mais bantu jawatankuasa khas
SHAH ALAM - Tourism Selangor berazam 
merancakkan sektor pelancongan sekali 
gus memperkasa projek Kawasan Pem-
bangunan Sabak Bernam (SABDA) dalam 
usaha membantu meningkatkan ekonomi 
setempat.

Ketua pegawai eksekutifnya berkata 
pihaknya giat bekerjasama dengan bebe- 
rapa komuniti pelancongan antaranya Hos 
Komuniti Selangor, Persatuan Pelancongan 
Sekinchan dan Sungai Panjang Agro Tou- 
rism bagi menjayakan hasrat itu.

“SABDA terkandung dalam Rancangan 
Selangor Pertama dan kita fokus beberapa 
segmentasi pelancongan termasuk projek 
ini untuk bantu tingkat pendapatan pen-
duduk selain menarik pelancong tempatan 
dan luar.

“Kita juga lebih giat mempromosi Gom-
bak Hulu Langat Geopark kerana sasar lo-
kasi ini mendapat pengiktirafan global da- 
ripada Pertubuhan Pendidikan, Sains dan 
Kebudayaan Pertubuhan Bangsa-Bangsa 
Bersatu menjelang 2027,” kata Azrul Shah 
Mohamad pada 18 Februari.

Pelancongan tingkat 
ekonomi setempat

SHAH ALAM - Yayasan Islam Darul Ehsan 
(Yide) menghulur bantuan kecemasan ke-
pada mangsa kebakaran di Kampung Su-
ngai Pinang, Klang.

Sumbangan wang tunai dan barangan 
keperluan asas diserahkan Pemangku 
Pengurus Operasi Bahagian Kebajikan 
Yide Muhammad Zubair Azizan bagi me-
ringankan beban keluarga pada 14 Feb-
ruari.

“Yide menzahirkan ucapan terima kasih 
kepada semua penyumbang yang sudi 
menyalurkan sumbangan melalui dana 
musibah seliaan YIDE bagi meringankan 
beban mangsa,” tulisnya di Facebook.

Kejadian pada jam 6 pagi itu difa-
hamkan berpunca daripada keboco- 
ran saluran paip gas ketika ahli keluarga 
sedang menyediakan sarapan di dapur. 
Bagaimanapun tiada kemalangan jiwa.

Barangan asas buat 
mangsa kebakaran Oleh SITI ROHAIZAH ZAINAL

PETALING JAYA - Menteri Besar Se-
langor (Pemerbadanan) atau 
MBI meringankan beban 20 
keluarga berpendapatan 
rendah dengan menaja 
perbelanjaan berkhatan 
anak mereka.

Ketua Pegawai Ekseku-
tif MBI Saipolyazan M Yu-
sop menjelaskan peruntukan 
RM7,000 disediakan merangkumi 
caj doktor, sumbangan wang tunai 
dan kain pelikat dalam program pada 
17 Februari.

“MBI berharap dengan adanya ban-
tuan ini seperti ia meringankan beban 
keluarga dalam membuat persiapan 
anak-anak bersekolah,” katanya.

Program itu dijalankan dengan 
kerjasama wakil rakyat Kota 

Damansara Muhammad 
Izuan Ahmad Kasim.

Kerani Norafidah Rashid, 
39, yang membawa dua 
anak lelaki berkata inisiatif 

itu menjimatkan perbelan-
jaan keluarga yang pada masa 

sama perlu menyediakan persiapan 
sekolah bulan depan.

“Pada awalnya, saya dan suami 
merancang untuk berkhatan hujung 

tahun ini tetapi tidak sangka urusan-
nya dipermudahkan dan awal sedikit.

“Mohd Farish dan Mohd Firash 
masing-masing berusia sembilan dan 
tujuh tahun teruja apabila dimaklum-
kan mereka berkhatan beramai-ramai 
pada cuti sekolah,” kata ibu kepada 
empat anak.

Suri rumah, Noorhadzerah Md Ya-
sin, 38, turut menyifatkan tajaan itu 
rezeki anak sulungnya berusia 10 ta-
hun.

“Kami sekeluarga memang berhas-
rat untuk khatan anak tahun ini kera-
na dia ada bertanya bila mahu bersu-
nat kerana sudah memaklumkannya 
tahun lalu,” katanya.

MBI belanja RM7,000

Tajaan berkhatan 
bantu jimat belanja

SHAH ALAM - Permodalan Negeri Se-
langor Berhad (PNSB) menyumbang 
sebuah van jenazah bernilai RM147,643 
kepada Masjid Jamiul Hasaniah Kam-
pung Batu 3, Kapar.

Ketua Pegawai Eksekutifnya Raja 
Ahmad Shahrir Iskandar Raja Salim 
menjelaskan bantuan itu sebahagian 

program Wakalah Agihan Zakat anju-
ran PNSB dan Lembaga Zakat Selangor 
(LZS).

Kenderaan berkenaan diserah Raja 
Ahmad Shahrir kepada Nazir Masjid Ja-
miul Hasaniah Akmal Auzai di pekara- 
ngan masjid tersebut pada 16 Februari.

Beliau berharap van berkenaan 

memudahkan urusan fardu kifayah dan 
dimanfaatkan masyarakat yang me-
merlukan untuk pengurusan jenazah.

PNSB anak syarikat milik penuh Ke- 
rajaan Negeri seliaan Menteri Besar Se-
langor (Pemerbadanan) atau MBI yang 
menumpukan pembangunan hartanah 
sebagai perniagaan teras.

Van mudahkan pengurusan jenazah

SHAH ALAM - Lembaga Zakat Sela- 
ngor (LZS) menyalur lebih RM100,000 
kepada empat surau terpilih di Sabak 
Bernam untuk membaik pulih prasa-
rana dan membeli permaidani baharu.

Institusi itu terlibat ialah Surau At-
Taqwa, Balai Bomba dan Penyelamat 
Sungai Besar menerima RM36,000 dan 
Surau Al-Mashuriah, ibu pejabat polis 
daerah Sabak Bernam (RM25,948).

Selain itu, Surau Al-Rahman, Insti-
tut Pemberdayaan Ummah Selangor 
(RM50,000) dan Surau Al Khairiah, Kam-
pung Dato’ Hormat (RM 40,300).

Simbolik serahan disempurnakan 
Timbalan Ketua Divisyen Operasi Agi-
han Asnaf Md Yusmizan Yusoff dan Ke- 
tua Jabatan Pengurusan Operasi Agi-
han Daerah Zainuddin Johari baru-ba-
ru ini.

“Keselesaan dalam menjalani ibadah 
harian merupakan salah satu wadah 
penting seorang muslim melaksanakan 
tanggungjawab mereka kepada Pencipta.

“Semua penerima menzahirkan rasa 
syukur atas sumbangan bantuan yang 
diberikan. Semoga bantuan ini dapat 
memberi keselesaan dan dimanfaat-
kan sepenuhnya oleh penerima,” kata 
Md Yusmizan.

RM100,000 baik pulih empat surau

SHAH ALAM - Usahawan Yayasan Hijrah 
Selangor (Hijrah) boleh menyemak baki 
pembiayaan perniagaan dalam talian.

Mereka boleh mendaftar akaun untuk 
semakan menerusi pautan mikrokredit. se-
langor.gov.my atau rujuk pegawai kutipan 
di cawangan untuk sebarang bantuan.

"Tekan pautan www.hijrahselangor.
com/risalah-skim-hijrah…/ untuk muat 
turun risalah pembiayaan Hijrah Selangor 
sebagai rujukan,” kata kenyataan di Face-
book baru-baru ini.

Sejak penubuhan pada 2015, Hijrah 
menyediakan bantuan modal kepada me- 
reka yang mahu berniaga kecil-kecilan 
atau mengembangkan perniagaan.

Bantu semak baki 
pinjaman niaga

Mais bantu jawatankuasa khas

SHAH ALAM - Menteri Belia dan Sukan 
Hannah Yeoh menunaikan janjinya melu-
luskan insentif kemenangan sebanyak 
RM96,000 kepada skuad Hoki 5 sebelah 
(5s) lelaki kebangsaan.

Imbuhan berkenaan diberi selepas 
skuad kendalian Wallace Tan muncul naib 
juara edisi sulung Piala Dunia 5s di Oman 
pada penghujung bulan lepas, lapor Ber-
nama.

Perkara itu diumumkan oleh Konfe- 
derasi Hoki Malaysia yang berterima kasih 
kepada Hannah dan Majlis Sukan Negara 
atas insentif berkenaan dalam kenyataan 
pada 15 Februari.

Malaysia muncul naib juara edisi Piala 
Dunia Hoki 5s 2024 selepas tewas 2-5 ke-
pada gergasi hoki Eropah, Belanda dalam 
perlawanan akhir.

Insentif RM96,000 
untuk skuad hoki 5s

SHAH ALAM - Malaysia berjaya meraih 
lapan pingat dalam Kejohanan Grand Prix 
(GP) Olahraga Para Dunia 2024 di Dubai, 
Emiriah Arab Bersatu pada 13 hingga 15 
Februari.

Atlet lompat jauh Wong Kar Gee meng-
hadiahkan emas keempat negara menerusi 
acara lelaki T11/T12 (kecacatan pengliha-
tan) dengan lompatan sejauh 6.80 meter 
(m) pada hari terakhir kejohanan.

Beliau mengatasi Chen Shichang dari 
China yang mencatat 6.39m untuk pingat 
perak manakala gangsa milik atlet Rusia 
Maksim Shavrikov, lapor Bernama.

Kontinjen negara turut mengutip pi-
ngat perak kedua dalam acara lontar pelu-
ru wanita F11/F12/F20 (kecacatan pengli-
hatan) menerusi Noor Imanina Idris selepas 
melakukan lontaran sejauh 10.66m.

Malaysia raih empat 
emas para dunia

SHAH ALAM - Majlis Sukan Negeri 
Selangor (MSNS) menjalin kerjasama 
dengan Majlis Sukan Gyeonggido 
(GSC) bagi berkongsi kepakaran dalam 
bidang sains sukan dan pembangunan 
atlet.

Pengarah Eksekutif MSNS Mohamad 
Nizam Marjugi berkata kerjasama ini 
membantu atlet negeri menyertai ke-
johanan di Korea Selatan dan dibim- 
bing jurulatih berpengalaman sebagai 
persediaan menghadapi Sukan Malay-
sia (SUKMA) di Sarawak pada Ogos.

"Menerusi kerjasama ini, kita boleh 

hantar atlet untuk berlatih di sana me-
mandangkan Gyeonggido merupakan 
sebuah negeri yang berjaya melahir-
kan hampir 70 peratus atlet Olimpik 
untuk Korea Selatan.

"Sebelum ini, kita ke Seoul untuk 
melihat sendiri potensi latihan, per-
alatan dan kepakaran yang mereka 
ada sebelum menjalinkan sebarang 
kerjasama.

"Sebagai timbal balik, atlet dari 
Gyeonggido boleh berlatih dan meng-
gunakan kemudahan sukan yang ada 
di Selangor ketika musim sejuk pada 

November hingga Februari," katanya 
pada 20 Februari.

Beliau bersama Pengerusi GSC Lee 
Won Sung menyempurnakan majlis 
menandatangani memorandum perse-
fahaman (MoU) di ibu pejabat MSNS 
di sini pada 19 Februari. Hadir sama, 
EXCO Sukan merangkap Pengerusi 
MSNS Najwan Halimi.

Menurut Mohd Nizam, pihaknya 
turut mempertimbang beberapa aca-
ra individu yang akan disertai dalam 
kejohanan sukan di Gyeonggido pada 
Mei hadapan.

Peluang berlatih di Korea Selatan

Pemain FC Japan Malaysia (kanan) cuba melepasi kawalan pemain Sternen FC dalam perlawanan kedua Liga Wanita 
Selangor 2024 di Stadium Arena MBSJ, Subang Jaya pada 17 Februari. Foto Persatuan Bola Sepak Selangor

SHAH ALAM - Jaguh karate negara C 
Shahmalarani meraih pingat emas dalam 
Kejohanan Karate 1 Siri A Persekutuan Ka-
rate Dunia (WKF) di Larnaca, Cyprus.

Atlet berusia 25 tahun itu mengungguli 
acara wanita bawah 50 kilogram (kg) sele-
pas menewaskan Eva Rodriguez dari Sepan- 
yol 9-5 dalam perlawanan akhir di Kition 
Athletic Center pada 18 Februari.

Shahmalarani berkata kejayaan itu me- 
nebus kekecewaan di Sukan Asia Hang-
zhou selepas terkandas dalam pusingan 
16 pada Oktober tahun lalu, lapor Bernama.

“Harapan untuk detik ini (kemenangan) 
amat besar dan ia adalah bukti ketabahan 
penantian selama sembilan bulan selepas 
Sukan SEA 2023,” katanya di Instagram.

Atlet lelaki Muhammad Arif Afifuddin 
Ab Malik berkongsi tempat kelima dengan 
Arslan Hasan dari Turkiye selepas tewas 
1-5 kepada Nikola Malovic dari Montene-
gro dalam pusingan ‘repechage’.

Shahmalarani tuai 
emas di Cyprus

Kekal rekod tanpa kalah WSL 2024

FC Japan Malaysia 
belasah Sternen FC
Oleh AFIX REDZUAN

SHAH ALAM - FC Japan Malaysia, MBSJ 
FC dan KL Spicegals FC mengekalkan 
rekod tanpa kalah selepas mudah mela-
kar kemenangan kedua Liga Wanita Se-
langor (WSL) pada 17 dan 18 Februari.

Sternen FC menjadi mangsa terba-
haru FC Japan Malaysia yang menang 
bergaya 4-0 menerusi gol Priyanka Ku-
runathan dan Afira Afizal diikuti dua 
jaringan Hosokawa Shiori pada minit 
ke-45 serta 50.

MBSJ FC terus mengekori rapat di 
kedudukan kedua kumpulan A dengan 
kemenangan 3-1 mengatasi  Selangor 
FC menerusi dua jaringan Intan Sarah 
dan satu gol Steffi Sidhu di Stadium 
Arena MBSJ, Subang Jaya.

Uitm Lioness FC yang mendahului 
pada minit ke-30 menerusi jaringan 
Nurfariza terlepas peluang untuk me-
lakar kejayaan sama selepas terikat 1-1 
ketika menentang MBPJ FC hasil gol le-
wat permainan Henrietta Justin.

Dalam aksi kumpulan B, jaringan 
tunggal Puteri Noralisa pada minit-20 

membolehkan KL Spicegals FC mene-
waskan Perkemas FC 1-0 untuk kekal di 
puncak liga.

SSS Leopard yang beraksi dalam per-
lawanan pertama musim ini tidak ber-
depan masalah membelasah Penang 
Real CJ 4-0 menerusi jaringan Ireena 
Syazreen, Dian Aqilah, Iman Izzah dan 
Nur Safura.

Turut mencatat kemenangan PNSB 
FC Shah Alam yang membelasah Ga-
laxi Girls PJ 3-0 menerusi dua jaringan 
Puteri Umi Sofea pada minit ke-24 dan 
48 serta satu gol Malikah Farzana.



IR IZHAM HASHIM
Pandan Indah

meninjau gerai penduduk  
yang runtuh dilanda 
ribut di DUN beliau

ADN 22

MOHD KAMRI KAMARUDDIN
Bukit Antarabangsa
menghadiri program khatan  
perdana di Masjid Bukit  
Antarabangsa, Ampang Jaya

LWI KIAN KEONG
Sungai Pelek

menyampaikan cenderahati 
kepada warga emas dan OKU 

di Sungai Pelek, Sepang

MARIAM ABDUL RASHID
Meru
berbincang dengan penduduk 
mengenai kerja senggara 
di Jalan Nenas, Klang

AZMIZAM ZAMAN HURI
Pelabuhan Klang
bersama penerima 
bantuan beras percuma 
di Menara Misha, Klang

YEW JIA HAUR
Teratai

memberi angpau dan 
pek perayaan di Tasik 
Permai, Ampang Jaya

DATUK RIZAM ISMAIL
Sungai Air Tawar
mengagih peralatan  
persekolahan di pusat 
khidmat DUN beliau

DR QUAH PERNG FEI
Bandar Baru Klang

menyumbang bantuan 
kewangan kepada pesakit  

barah di DUN beliau

Oleh SUHAILA SHAHRUL ANNUAR

AMPANG JAYA - Pertubuhan Kebajikan 
dan Amal Wanita Selangor (Pekawanis) 
memperuntuk dana RM190,000 kepada 
51 Dewan Undangan Negeri (DUN) dan 
Parlimen sempena Tahun Baharu Cina.

Yang Dipertuanya Datin Seri Mas-
diana Muhammad berkata seramai 20 
individu terdiri daripada ibu tunggal, 
warga emas dan golongan kurang 
berkemampuan di setiap DUN mene-
rima RM150.

Beliau menambah DUN yang telah 

menerima sumbangan itu antaranya 
Sungai Tua, Bukit Antarabangsa, Lem-
bah Jaya, Taman Templer, Gombak Se-
tia, Paya Jaras dan Parlimen Gombak.

“Sumbangan selesai di beberapa zon 
termasuk Klang,” katanya dalam pro-
gram Sumbangan Tahun Baharu Cina 
Berpusat anjuran Pekawanis di Majlis 
Perbandaran Ampang Jaya pada 18 
Februari.

Berharap bantuan itu meringankan 
beban golongan berpendapatan ren-
dah, Masdiana menambah Pekawanis 
akan giat mengadakan program me-
nyantuni kelompok memerlukan pada 

musim perayaan.
Penerima Donna Choo, 68, yang 

menyifatkan semua kaum di negeri ini 
dirai tanpa ada sesiapa terpinggir mahu 
membeli barangan keperluan untuk 
dikongsi bersama anak cucunya.

Toh Keng Chim, 70, pula memberita-
hu ibunya Lim Kim Foong, 91, gembira 
menerima panggilan untuk penerima 
sumbangan dan mahu menggunakan 
bantuan itu untuk membeli barangan 
dapur.

“Diharap program seperti ini diterus-
kan dan lebih ramai lagi dapat sumba-
ngan,” katanya.

Sumbangan perayaan Tahun Baharu Cina

Agih RM190,000 
bantu penduduk

Belanja RM6,000 
tampung kos khatan
PETALING JAYA - Seramai 37 kanak-kanak 
menyertai program Khatan Perdana Dewan 
Undangan Negeri Seri Setia di Hotel Tabung 
Haji, Kelana Jaya.

Wakil rakyatnya Dr Fahmi Ngah men-
jelaskan pihaknya membelanjakan 
RM6,000 bagi menampung kos pakej 
khatan laser, antibiotik, ubat tahan sakit 
dan makanan.

“Program menerima penyertaan meng-
galakkan daripada peserta seawal usia tu-
juh tahun sehingga 12 tahun,” kata beliau 
pada 17 Februari.

Katanya, program siri pertama tahun 
ini kendalian tiga pengkhatan dari Klinik 
Pusrawi bertujuan membantu ibu bapa 
berpendapatan rendah sekali gus menge-
ratkan hubungan dengan penduduk.

Perkasa wanita dalam 
bidang perniagaan
GOMBAK - Karnival jualan Made In Kuang 
mampu mengetengah produk tempatan ke 
pasaran lebih luas sekali gus mendorong 
pendapatan lebih tinggi, kata EXCO Pem-
bangunan Wanita Anfaal Saari.

Beliau menjelaskan peniaga yang ke-
banyakannya beroperasi dari rumah turut 
mendapat banyak pendedahan ilmu per-
niagaan dalam program tersebut termasuk 
pemasaran produk dalam talian.

“Seramai 40 peserta menyertai karnival 
ini, hampir 80 peratus peniaga industri ke-
cil dan sederhana (IKS) wanita. Secara tidak 
langsung, program ini memperkasa wanita 
dalam perniagaan.

“Harap lebih ramai pihak anjur program 
seumpamanya. Bukan hanya membantu 
jana pendapatan tetapi sediakan platform 
untuk memperluas produk,” katanya sele-
pas merasmikan karnival itu pada 17 Feb-
ruari.

Guaman percuma 
setiap Khamis
SHAH ALAM - Pusat Khidmat Masyarakat 
Dewan Undangan Negeri Kota Kemuning 
menyediakan perkhidmatan guaman per-
cuma kepada orang ramai pada Khamis 
minggu ketiga setiap bulan.

Wakil rakyatnya S Preakas menjelas-
kan perkhidmatan tersebut bertujuan 
membantu orang ramai untuk mendapat 
pencerahan berkaitan aspek perundangan 
mulai jam 6 petang hingga 8 malam.

“Jangan biarkan isu perundangan mem-
bebankan anda, datang dan dapatkan nasi-
hat peguam di Pusat Khidmat Masyarakat 
DUN Kota Kemuning,” katanya di Facebook 
pada 14 Februari.

Pada September 2022, Selangor negeri 
pertama mengadakan program dana ban-
tuan guaman RM1 juta bagi membantu 
rakyat dalam isu perundangan termasuk 
memperluaskan khidmat berkaitan syariah 
mulai tahun ini.

SUBANG JAYA - Tourism Selangor 
memberi tumpuan kepada industri 
pelancongan makanan bagi memasti-
kan negeri ini terus kekal menjadi des-
tinasi pilihan pelancong.

Menjelaskan sektor itu mendapat 
sambutan pada musim cuti persekola-
han, Ketua Pegawai Eksekutifnya Azrul 
Shah Mohamad percaya setiap daerah 
ada keunikan makanan tersendiri.

Beliau menambah Tourism Selangor
juga menyediakan portal selangor.
travel bagi memudahkan orang ramai 
mendapat maklumat perihal pelanco-
ngan makanan di negeri ini.

“Tourism Selangor sentiasa mem-
bantu pengusaha makanan menaik-
kan nama kedai yang dalam masa sama 
mementingkan kebersihan dan kese-
lamatan pengunjung.

“Mungkin sesetengah lokasi makanan 
popular di media sosial tetapi kita tidak 
hebahkan kerana tidak menepati piawa-
ian,” katanya pada 14 Februari.

Tourism Selangor bersama penga-
mal media merasai pengalaman me-
naiki belon udara panas selain men-
gunjungi Taman Herba dan Ladang 
Kelulut di Taman Ekspo Pertanian Ma-
laysia (Maeps).

Pelancongan makanan tarik pengunjung

SHAH ALAM - Seramai 1,200 ahli 
Tabung Warisan Anak Selangor (Tawas) 
sekitar Dewan Undangan Negeri (DUN) 
Batu Tiga menerima manfaat Program 
Bantuan Masuk Sekolah (PBMS).

Wakil rakyatnya Danial Al-Rashid 
Haron menjelaskan sumbangan itu an-
taranya beg sekolah, kelengkapan alat 
tulis, bekas makanan dan tabung yang 
diserahkan kepada 600 ahli setakat ini.

Beliau menambah serahan tersebut 
dibuat dalam program pada hujung 
minggu bagi memudahkan ibu bapa 

yang berdepan kekangan masa se-
lepas berakhir tempoh sebulan 
tuntutan di pusat khidmat DUN.

“Kami sasar semua tuntutan
selesai sebelum sesi persekola-
han dibuka semula pada 11 
Mac,” katanya dalam program 
berkenaan pada 18 Februari.

Penerima Hamuni Muhamad, 35, 
menganggap bantuan RM150 memban-
tu menjimatkan perbelanjaan kelengka-
pan sekolah anaknya Muhammad Ziqri 
Harith  berikutan kosnya makin tinggi.

“Bantuan ini memudahkan 
urusan untuk anak saya 

yang bakal memasuki 
darjah satu di Sekolah 
Rendah Kebangsaan 
Taman Medan. Saya 

harap inisiatif ini diterus-
kan,” katanya.

Bagi Norhayati Said, 38, 
bantuan berkenaan menunjukkan 
keprihatinan pentadbiran negeri da-
lam membantu anak-anak Selangor 
mendapat kemudahan pendidikan.

1,200 ahli terima bantuan sekolah

SHAH ALAM - Isu sampah 
membabitkan 13 kampung 
sekitar Dewan Undangan 
Negeri Bukit Melawati akan 
diatasi seberapa segera se-
cara berperingkat, kata Pe-
nyelarasnya S Thiban.

Mengakui pihaknya mene-
rima banyak aduan berkaitan 
masalah kutipan dan pembuangan 
sampah serta pembakaran terbuka, 
beliau menegaskan kesejahteraan kam-
pung itu sentiasa dititik berat.

“Saya sedang meneliti bebe-
rapa tindakan segera ter-

masuk memperkenal sistem 
pengurusan sampah kam-
pung yang lebih berkesan 
setelah berunding dengan 

pelbagai pihak. 
“Gotong-royong bersama 

Majlis Perbandaran Kuala Selangor 
(MPKS) juga dalam perancangan selain 
menyediakan perkhidmatan kutipan 
sampah berjadual,” katanya pada 15 
Februari.

Beliau juga menjelaskan isu parit di 
Kampung Kuantan yang berlarutan se-
jak sekian lama juga akan diatasi hasil 
kerjasama agensi bertanggungjawab.

“Tinjauan mendapati parit bersebe-
lahan jalan sudah lama dalam keadaan 
begitu. Kita cuba untuk melakukan 
kerja pembersihan dan penyelengga-
raan bersama Jabatan Pengairan dan 
Saliran.

“Pam air mudah alih juga akan dise-
diakan untuk kegunaan kecemasan,” 
katanya lagi.

Pantas atasi isu sampah 13 desa

Sertai larian santai 
Ehsan di SFV 2 Mac
SHAH ALAM - Orang ramai dipelawa me-
nyertai larian santai Ehsan Fun Run 2024 di 
Selangor Fruit Valley (SFV), Kuala Selangor 
pada 2 Mac bermula jam 6.30 pagi.

Menurut Perbadanan Kemajuan Pertani-
an Selangor (PKPS), acara itu terhad kepada 
1,000 peserta dan terbuka kepada kanak-
kanak berusia tujuh hingga 12 tahun (RM25) 
manakala dewasa 13 tahun ke atas (RM40).

Individu berminat boleh mendaftar me-
nerusi aplikasi Move On atau pautan www.
mov3on.com/event-details.php?id=54 dan 
menerima baju, pingat, air mineral serta sijil.

Barangan itu boleh diambil di Dewan Or-
kid, tingkat 4, Wisma PKPS, Seksyen 14 pada 
29 Februari (10 pagi hingga 5 petang) dan 1 
Mac (2 petang hingga 9 malam).

Potongan harga 
buku terbitan IBDE
SHAH ALAM - Inisiatif Buku Darul Ehsan 
(IBDE) menawarkan potongan harga hingga 
15 peratus untuk pembelian karya terbitan-
nya di Pesta Buku Alternatif Kuala Lumpur 
(KLAB) bermula 22 Februari.

Eksekutif jualan dan pemasarannya berka-
ta IBDE akan berada di reruai 22 dan 23 ber-
mula 10 pagi hingga 10 malam sepanjang 
tiga hari jualan di Pasar Seni, Kuala Lumpur.

Mohammad Hakim Mohammad Hood 
berkata lebih 60 judul terbitan IBDE ter-
masuk judul popular seperti Muhammad: 
Riwayat Hidup Berdasarkan Sumber Terawal 
dan Imam Al Ghazali: Hayat & Jasa Ilmuwan 
Ulung akan dijual.

“Setiap pembelian satu hingga dua buku 
ditawarkan diskaun 10 peratus manakala 
tiga buku dan ke atas mendapat potongan 
15 peratus,” katanya pada 19 Februari.

Diskaun 50 peratus 
di pameran Matta
SEPANG - Tourism Selangor menawarkan 
potongan harga sehingga 50 peratus kepada 
pengunjung Pameran Persatuan Ejen Pelan-
congan dan Pengembaraan Malaysia (Matta 
Fair) pada Mac dan September.

Ketua pegawai eksekutifnya berkata produk 
itu termasuk Taman Tema Air Splash Mania di 
Kuala Langat, Sungai Panjang Agro Tourism 
(Sabak Bernam) dan Skyline Luge (Gombak).

“Kita juga akan promosi Gombak Hulu 
Langat Geopark yang mempunyai elemen 
geo komuniti dan geo makanan akan diper-
kenalkan seperti Gua Damai Extreme Park 
dan Nur Lembah Pangsun Eco Resort.

“Tourism Selangor juga akan membawa pa-
kej Selangor bas Hop On Hop O�  bagi mem-
promosi eko pelancongan dan agro di Sepang,” 
kata Azrul Shah Mohamad  pada 16 Februari.

Liga Wanita: Sternen FC 
dibelasah FC Japan Malaysia 

Pasang 2,000 CCTV 
pintar menjelang 2026

terbit setiap Sabtu dan Ahad 
di portal selangorkini.my

SUBANG JAYA - Tourism Selangor giat 
mempromosi destinasi menarik kepada 
pengunjung tempatan dan luar negara 
menjelang Tahun Melawat Selangor 
2025.

Ketua Pegawai Eksekutifnya Azrul
Shah Mohamad berkata usaha itu 
membantu Selangor mencapai sasaran 
lebih 5.6 juta pelancong tahun ini.

“Kita tidak menunggu lama untuk 
mempromosi destinasi menarik seluruh 
negeri kerana selain menjelang Tahun 
Melawat Selangor 2025, ini juga sempe-

na Tahun Melawat Malaysia pada 2026.
“Kita perlu merebut peluang Selan-

gor terus menjadi tarikan pelancong. 
Bagaimanapun usaha ini memerlukan 
kerjasama semua pihak termasuk pihak 
berkuasa tempatan (PBT),” katanya sem-
pena program terokai alam semula jadi 
dan makanan Selangor di sini pada 14 
Februari.

Azrul Shah turut menyeru semua 
PBT memainkan peranan menghebah-
kan lokasi menarik di kawasan mas-
ing-masing.

“Banyak perkara hendak dilakukan 
dan ia memerlukan sokongan PBT. Ki-
ta ada empat bandaraya Shah Alam, 
Subang Jaya, Petaling Jaya dan terbaha-
ru Klang.

“Kita berharap mereka dapat bantu 
promosi Selangor untuk capai sasaran 
5.6 pelancong pada tahun ini,” katanya.

Sebelum ini, EXCO Pelancongan 
Dato’ Ng Suee Lim memaklumkan Ker-
ajaan Negeri menyasarkan lebih 5.6 juta 
pengunjung tempatan dan luar negara 
melawat Selangor sepanjang tahun ini.

Giat promosi destinasi pelancongan

SEMANGAT...
Bekas pemain All 
Blacks Sonny Bill 

Williams (tengah) 
memberi tunjuk 

ajar kepada 
peserta Program 

Pembangunan 
Ragbi Negara di 

Mini Stadium Majlis 
Sukan Negara, Kuala 

Lumpur pada 
19 Februari. 

Foto BERNAMA 

SHAH ALAM - Pelbagai acara mena-
rik diadakan dalam program Madani 
Rakyat Zon Tengah di Kompleks Su-
kan Kuala Selangor antara jam 9 pagi 
hingga 10 malam pada 23 hingga 25 
Februari.

Program Selawat Darul Ehsan ber-
langsung pada hari pertama mulai jam 
8 malam diikuti Solat Subuh Macam 
Jumaat keesokan pagi dan pertandi-
ngan menulis khat kaligra�  Islam.

Turut diadakan, acara bola sepak 

pada hari terakhir, malah orang ramai 
berpeluang bertemu pemain Selangor 
FC. Larian santai empat kilometer dan 
senamrobik juga dijalankan.

Dalam program kesinambungan 
Setahun Bersama Kerajaan Madani di 
Bukit Nasional Jalil pada Disember lalu, 
cabutan bertuah menawarkan hadiah 
pakej umrah bernilai RM8,000 dibuat.

Turut berlangsung, Jualan Agro 
dan Mega Madani yang menawar-
kan potongan harga menarik, festival 

makanan dan aneka perkhidmatan 
kaunter agensi persekutuan dan negeri.

Selain itu, saringan kesihatan, 
demontrasi, pameran, penyerahan 
bantuan kebajikan, sesi perkongsian 
usahawan dan tokoh tertentu serta 
forum keselamatan siber juga dija-
lankan.

Majlis penutupan bakal disempur-
nakan Perdana Menteri Datuk Seri An-
war Ibrahim. Pimpinan tertinggi perse-
kutuan dan negeri juga dijangka hadir.

Sukan, kaunter perkhidmatan tumpuan ramai

Aneka acara dalam 
Madani Rakyat

